
開學日

班主任: 同學你地好呀，咁耐冇見有冇掛住我呀。   

開學第一日，只係處理班務等無謂野。 

班上人少左，但仍然一如以往， 
一樣嘈到走廊尾都聽到， 
一樣係當班主任冇到。 

呢個時候， 
我當然把握時間同三個識左多年既死黨圍埋一齊吹水啦。 

肥牛拎轉同我講: 
屌收皮啦， 
我先唔會掛住呢條痴漢呀on9。   

龍仔都拎埋過嚟: 
佢都on on地嘅， 
成個暑假有9成時間用嚟補課， 
同你班老師朝見口晚見面， 
仲慘過平時翻學， 
邊撚個會掛住你呀柒頭。   

志傑坐我隔離:　咪就係，我前日先見到佢咋，乜撚野咁耐冇見呀。   

志傑繼續話:　 
係喎呀謙，最尾果次地理補課做咩唔翻呀， 
冇左你全班冇人答miss問題啦， 
搞到miss問問下問到燥底屌9我地… 
你係咪去左溝女呀。   

我:　哦…果日呀…err，我病左呀。   
（其實係我訓過龍唔記得左翻…）   

呢度要講下， 
肥牛係我由中一加入足球校隊識嘅， 
龍仔係我幼稚園同學， 
中學相認翻， 
而志傑就係我小學同學， 
我同佢身型極度相似， 
有時老師會以為我地係兩兄弟。 
我地四個喺中四咁啱入左同一班， 
每年大考都-6升到上去， 
繼續一齊上堂。



喺我地傾緊個暑假過得有幾on9嘅同時，
有個熟悉嘅面孔入左課室，
眼尾見有人入，
正常人都會望一望。 

佢係我由中三尾開始暗戀嘅女仔， 

叫嘉怡  ，係個外表cool cool地，
但識其實好鍾意講野同好好人嘅女仔，
不過因為外表太cool嘅關係，
班上面不論男女都好少同佢接觸，
令佢比人感覺更孤辟。
可能因為佢大我一年同外表冷漠，
我唔覺得佢係果啲又pure又true嘅女仔。
亦因為我同佢讀唔同科，
所以暑假補課冇見過佢，

應該係話成個暑假都冇見過佢。 

今日嘅佢，
同平時翻學一樣，
平陰加馬尾，
皮膚冇見一排仍然好白，
右手拎住銀包，
左手拎住張遲到紙。
冇錯，佢又遲到，遲到係佢嘅作風。
其實佢骨子裏都係個普通女仔，
係個有少少怕羞嘅女仔，
佢一入到課室，
見到全班廿幾對眼望住佢，
佢即刻淆底頭dup dup行去教師桌度。

班主任:　嘉怡~又遲到喎。 
佢接過遲到紙後就示意叫嘉怡求其搵個位坐。

肥牛:　嘩  第一日翻學就遲到,果然有霸氣 

我聽完佢咁講就想隨手拎起個水樽就車埋去，
心諗:　屌你對住我女神串柒柒係咪想死。 

係呢個時候，有把天賴之音對住我講:

呢度有冇人架? 

嘉怡用佢對大眼友善地望住我咁問。

我:　err…冇呀  你坐啦... 



而我亦將手上嘅水樽打開,飲左啖水,
希望開唔好比佢見到我殘暴既一面。 

大家可能會問點解明知果個係我女神但肥牛仲咁串柒柒，

其實知道我暗戀嘉怡嘅 
只有志傑同龍仔。 

班主任:　拿,你地都中六啦  我都唔想好似小學雞咁同你地編座位啦,不如就跟依家個位坐啦好冇? 

大家異口同聲對班主任講:　你編都冇人跟架啦!     

班主任:　咁好啦,大家繼續做自己野啦… 

呢個時候嘅我,
心如鹿撞  嘴角含春 
心諗:　嘩屌今次我仲唔盛世! 

如是者一日就咁樣過去,
而我就同嘉怡一句都冇嗲過… 

其實,
呢兩年我同嘉怡都冇話成日傾計,
只係間唔中喺whatsapp吹下水,
因為呢兩年佢身邊都有一個佢既知己陪住,
所以我好難埋到佢身 
不過上年大考佢知己成績太不濟因此留班,
今年嘅佢，身邊一位傾得埋嘅朋友都冇,

坐單丁位嘅嘉怡  每日都好專心上堂,
我見佢咁認真上堂,一般冇咩事一都唔會打憂佢。
雖然我好鍾意佢,又坐正係佢隔離,
我地之間只隔住一條走廊,
即使距離好短,
但話哂大庭廣眾,
前面仲有個好多口水嘅肥牛 
我始終唔可以溝得太出面… 

加上,
我係果啲平時一大班人好多嗲,
對住男仔好傾得,
但一對住女仔就即刻收哂皮嘅淆底獸   
呢個仲要唔係普通嘅女仔,而係嘉怡… 



直到一次上英文堂… 



二. 二人套餐

嘉怡:　阿謙! 
（佢好肉緊咁細細聲叫我個名）

我:　咩事呀  測緊驗架  有咩留翻同訓導講啦 
（我好肉緊咁細細聲回應佢）

嘉怡:　屌篇文講咩架,1999嘅 
（佢就係咁，有少少粗俗，間唔中會講句粗口）

我:　頂,篇野咁撚易都唔識?!講三隻小豬囉! 

嘉怡喺英文科成績平平,而我就一向唔錯（只限英文）

嘉怡:　妖真係睇唔明呀,夠竟係隻豬吹散隻狼間屋定隻狼吹散隻豬間屋呀   

我:　頂你唔洗睇篇文都識啦! 
嘉怡:　喂呀幫下我啦   

我果刻實在抵擋唔到嘉怡柔弱嘅聲線,
我望望個miss,
屌,佢用部電腦上緊Facebook… 
之後我就靜靜雞比左我份卷佢睇,
點知條友成份卷照copy… 
過左陣...

Miss: Alright! Time's up, pens down, pass the paper to the front.

我:　拿,你諗住點報答我先 

嘉怡:　都唔知合唔合格,合格就請你食lunch啦 

我:　咁你聽日準備定兩份錢啦!   

到左第二日,
由於英文堂喺lunch之前一堂,
所以我有時間睇下份卷合唔合格 

Miss一上堂就派卷,
我拎完之後一見,

屌100分得42分?!     
（我平時至少拎70以上）



嘉怡拎住佢份卷話要同我一定睇,
我見我果份都炒,
佢果份應該都凶多吉少 
當時我仲擔心緊問邊個借錢食lunch,
用24蚊去m記買三個雙牛芝堡加杯水 
嘉怡就打開左份卷 

嘉怡:　嘩!!!yeah   
　　　　第一次測驗就pass 
　　　　多謝你呀 
　　　　係呢阿謙你幾分呀 

頂嘉怡份卷有69分… 
望落少少,
果條原來係隻豬吹散左隻狼間祖屋 

當係比隻狼一個教訓 

我果刻真係從心底講左聲屌 

嘉怡:　睇你個款好似炒喎  幾多分呀 

我野都未講佢就搶左我份卷睇。

嘉怡:　emm...唔好唔開心啦  差少少姐,一係我請你食飯啦 

(佢本身都要請架啦  )

我苦笑:　好呀…既然係你請,咁你就諗食邊間啦 
（斷估佢唔會咁狗請我食樓下小食部掛）

結果我地傾下傾下落堂鐘聲響起,
之後嘉怡就叫我跟住佢,
而我亦好乖咁做跟尾狗 

果一刻嘅我撤底放棄左男人嘅尊嚴 

因為這些機會可遇不可求     

我跟到去門口先發覺原來我未同龍仔佢地講我唔同佢地食,
而佢地則企左喺走廊等緊我,
佢地見到我跟著嘉怡出果陣都好驚訝 
果一刻嘅我接受唔到自己做跟尾狗 
於是立即行翻去嘉怡側邊



我:　今日我唔同你地食喇,你地自己食啦! 

嘉怡唔知點解借啲椅靠近左我:　阿謙我地行呢邊丫! 

肥牛笑淫淫:　唉依家勁啦  同女食都唔同兄弟食  重色輕友 

我見嘉怡比佢講到面紅紅就用一句收皮啦回敬翻佢  之後就同嘉怡走左 

其實龍仔同志傑知道我獲得呢個咁難能可貴嘅機會
都用一個祝福嘅眼光希望我首次同嘉怡共進午餐能夠成功渡過 

出左學校之後,
嘉怡帶左我去附近一間食扒嘅餐廳食野。
由於我其實係一個同女仔一對一就變得弱小嘅男人… 
所以一開波我打法好被動
嘉怡見我好淆底就採取積極進取嘅戰術  成功打開左我嘅心扉,我地開始越講越多野 
可能因為嘉怡本身對我唔算反感,

所以傾樂意同我講一啲較深入嘅話題 

如是這喺呢短短半個鐘入面我地上至天文,下至我地嘅姓氏都講齊。

「多謝你呢餐食呀,舊扒好正呀!  」

「嗯  我多謝你就真,我好耐冇試過食飯食得咁開心喇,多謝你呀阿謙  」

嘉怡由衷嘅一聲多謝，我不自覺面紅起來   

嘉怡見到我怕怕羞羞嘅樣就問:
「阿謙你似好少同女仔相處喎，成日都咁怕羞點溝到女架  」

「err…係呀  我今次係第一次同女仔單對單食飯咋  （仲要係同你）…唔係好知點做好… 
」

「有咩好驚姐，我又唔會食埋你嘅  」

我地一邊傾一邊行翻學校,我地用盡曬lunch一個鐘嘅時間

翻到課室,幾乎全班都翻齊,我地兩個係眾目睽睽之下一齊行入課室 
果一刻我同嘉怡好似成為左全班嘅話題

我行到返位後就向志傑同龍仔投以勝利手勢,表示一切順利 
而肥牛又再次用佢對淫眼掃視我同嘉怡,以為自己好醒睇透左世事。

然後我地又繼續上堂。



之後呢堂係咩我已經唔記得,我只記得我隨後幾堂都諗住同嘉怡食飯嘅畫面

冇錯,我就係咁易滿足,能夠與女神食一餐飯,夫腹何求?       

果日夜晚,我部手機喺書台面震左下,
起初以為係班friend想約我搵日踢波  所以選擇無視

過左陣,我再睇翻個通知 

原來係我果班入面其中一個八婆搵我,
我當時呆左半秒

「喂阿謙你係唔係同嘉怡一齊左」

頂佢洗唔洗慳到連標點同表情符咒都唔加呀! 
不過呢條問題雖然貌似簡單,但其實好,

應該係話點答都死… 

答係,我第二日就會比全級唱通街,
又會比嘉怡覺得我亂黎,可能會反感 

答唔係,如果唔小心比嘉怡知道左就會覺得我對佢冇興趣,加上我唔想話唔係… 

所以我決定左唔應佢機 

大家可能會問,點解食餐飯都會比人傳?
其實以我呢種性格所有同學都覺得我只會有男性朋友,
依家我仲要同佢冇乜friend嘅女仔一齊食lunch,
自然成為話題。

其實一路以泥我同嘉怡都有用短訊交流,
加上依家坐咁近,我同佢之間嘅友誼逐漸建立起來

我地自從上次一齊食lunch之後,
就約定左逢星期三都一齊食飯,

一方面係滿足個人喜好,另一方面係想倍下佢 

唔知大家仲記唔記得嘉怡升到中六後連唯一嘅知己都走埋,
所以佢喺班上一直都冇朋友,
站喺朋友嘅立場,我真係好想佢中學最後一年可以開開心心咁過,
所以決定每星期搵佢食一次飯 
 



三. 觀戰

話咁快就去到十月中,每日翻學都係咁上下

但對於足球隊而言,呢個時間先係一年入面最精彩 
因為學界比賽就黎開始,
每個人都好期待

我、肥牛同龍仔都係球隊成員,
大家至少做左四年隊友,
我同肥牛更係由中一開始入足球隊,
我地每星期都把握練習機會,
盡快操翻起個態

雖然我地三個係球隊骨幹成員,
不過冇態一樣唔洗上場,
肥牛上年就係因為咁而比左個勤力屎波低form仔搶走左單箭頭嘅正選位置 
我就比較好彩,我司職中堅,加上身材高大（其實係高但瘦  ）而隊中只有兩名中堅,
所以今年如常出現喺正選名單基本上係一定嘅,
不過避免做輸波罪人  我都想操翻fit啲

比賽賽程出左，我地果組有五隊，
其中三隊包辦上年冠亞季，剩翻果隊好似年年包尾

小組賽以單循環計分制，
最後頭兩名先可以出線

我地負責嘅阿sir一如以往，

好啖定咁講句: 我地依然有機會 

而我地果刻個心真係淡到喊出黎，
冇諗過最後一年學界都要出局收場 

果晚我翻到屋企後，沖完涼食埋飯，入左房汁翻啲波衫褲鞋襪出，

汁汁下諗起嘉怡 

心諗:　雖然對手實力如此強大，但始終係最後一次代表學校比賽，點都想比嘉怡睇下我在球場上嘅

英姿 

（唔知大家知唔知，當比賽時有fans捧場果場你嘅威力會增加一倍，如果fans入面有埋女神坐陣，你

果場就係無敵    ）



之後我狗衝去部電話度whatsapp嘉怡 

「我17號有比賽呀，黎唔黎支持下呀  」[21:43]

「好呀，反正果日得閒，去邊度比呀  」[21:45]

「係跑馬地6號場呀，場波下晝3點先開始  」[21:46]

「好啦  我果日會準時幫你地打氣架  」[21:47]

之後我同佢傾到11點幾就講早抖訓教
真係好開心，
幻想到當日比賽有女神在場邊默默為你打氣，諗起就爽 

第二日翻到去，隊長入左我課室同我三個講成組最廢果隊話棄權 

我地三個第一時間一齊問候間學校老母，再話:　咁咪冇人塾我地底？！   

到左比賽當日…

到左比賽當日，
教練:　喂快啲去熱身啦！一陣抽筋唔好賴我呀 

隊員們:　係… 

我一邊熱身一邊周圍望，睇下嘉怡到未。
到就泥開波前十分鐘，教練同我地講陣容同戰術
（其實香港普通中學校隊有咩戰術可言？唔係442玩兩邊出波就係451玩穩守突擊，再唔係就一有波
清上去比前鋒爆…）

所以我都費撚事聽個教練9up，
望望下發現場邊出現個女仔，
由於我有近視但未算深所以冇帶con，所以睇唔清楚，
但我見到佢向我地揮手， 
之後肥牛係我身後講:　威啦謙哥，有fans啦！ 

我果陣先知原來佢就係嘉怡   
我個人忽然之間覺得好熱好有衝勁，



好似飲左廿罐redblue咁 

呢場係對上年亞軍，我地唔敢輕敵
個個都好集中，
不過我地始終被人禁住個半場泥猜，猜到中場休息，

呢個時候我地阿sir又話:　我地依然有機會 

其實果時我地全場已經比人打到冇哂氣，
阿sir呢句嘅用意睇泥係想同我地講:　都係算啦…輸少當贏啦…

「阿謙加油呀  你好勁呀  」喺大家都垂頭喪氣嘅時候…
嘉怡細細聲同我講，仲遞左支水比我
（對唔識運動嘅女仔黎講，一下簡單嘅頭槌，一下撻Q嘅大腳解圍，已經係不可能的任務）

不過聽到佢嘅讚賞，我果啲疲勞迅間冇曬，
我飲水時望一望嘉怡，先睇清楚佢今日嘅打扮，
一如以往紮馬尾，
一件白色tee，
一條牛仔熱褲，
加對普通Nike Air Force，

散發著一種陽光氣息   
我向佢握緊拳頭，示意我會努力
之後轉身入場，
再大叫幾聲振奮士氣 

下半場開始，我地繼續比人禁住呢打  我地全隊龜縮，連唯一嘅前鋒都翻到中圈位置。

突然間，對手已經帶波突破，
去到我面前，同佢對待左兩秒比佢一推就過左 
我已經係防線上最後一個，連我都比人過埋咪姐係人地1 on 1 

我即刻拔腿飛奔回防，
見到龍門出左去封位咁我就直接去護空門，點知個前鋒推順就拉弓直射，
由於龍門有封位嘅關係基本上射門路線已經細左好多，而我亦企岩位，
但係我就因為企得太正，加上球速頗快，

我不慎用左我條丁擋左個波出泥 
果下清脆而震撼嘅撞擊聲我依家仲記得好清楚，每次諗起下面都會隱隱作痛 
我當時由於太痛既關係所以跌低左

但我諗起嘉怡喺場邊睇緊波，
我捉住地下汁草，
正所謂係邊度跌低，係邊度企翻起身 
我忍住痛，同自己講唔可以咁輕易就被擊敗，
更何況喺自己深愛嘅女人面前呢 



當我再次抬起頭時，
個波已經係禁區外無人地帶，
最on9嘅係我地竟然冇人去搶…
之後我就眼白白望住一個絕無僅有嘅反擊機會化為烏有。 

對手當然領情拎左個波，
最慘係拎波果個無論身型、外表同髮型都成個小志強咁 

佢推向大位就準備施射，
我地都心知不妙，9條友直奔向自己龍，
希望以肉盾戰術泥化解呢次射門，

可怕嘅事就發生   

對手見我地除感正鋒之外全隊翻曬入小禁區，就打蛇隨棍上，全隊壓曬上泥 

而小志強亦打算使出炮彈式射球衝擊我地嘅防線   

點知…
我懷疑佢真係以為自己係小志強，
想試下射浪

而果下嘅炮彈式射球結果變成藍天射球，向住夕陽嘅方向劃破門眉，飛出底線 

之後我地嘅後備球員快快手手汁翻個波比我地開，
我見人地半場得翻個肥仔中堅同肥牛，
就即刻叫龍門快快大腳。

如我所願  個波直接穿越半個球場，
而肥牛又控到個波，
佢用左兩三步就爆過左個肥仔中堅，
同龍門one on one，
對面個龍可能吹左大半個鐘西北風，
Warm up完個人凍翻曬，動作有點生硬，
肥牛係咁二扮下射波個龍就飛撲
（都唔知佢撲乜9  ）

肥牛面對空門嘅情況亦冇鬆懈，穩穩陣陣將個波送入龍門 

之後剩下嘅時間我地仍然被狂攻，我地就死守至完場，最終保持住一比零嘅戰果完場。

呢場波，完全同歐聯決賽車對巴一樣，



用901戰術爆冷贏波 

原來，有女神嘅眷顧真係真變無敵 

之後聽完個教訓話呢次贏波係靠佢出色嘅指揮  阿sir又話我地今次有機會之後，
我地各自入更衣室換衫，

我行到嘉怡身邊
「我地去換衫呀  你坐喺度等等啦，好快出黎  」

「好丫，快啲換完去食下午茶囉!  」

我十五分鐘後出泥，搵翻嘉怡，

「換咁耐架，快啲行啦，肚餓啦!  」

「下?!唔洗等埋佢地咩?  」

「等咩丫，一陣去到一齊食實比佢地講…加上我又同佢地唔熟…  」

「咁好啦，咁不如出翻去搵間茶餐廳食  」

「仲講，行啦  」

之後嘉怡就拉住我件衫轉身就行

呢一個嘉怡 

其實先係真正嘅佢 

只有我先知道 

我發現，
原來喺呢個半月入面

嘉怡已經漸漸將我視為學校入面唯一既知心好友 

所以佢先會肯喺我面前展露佢最真實嘅一面

「係呢，你…下面仲痛唔痛  」嘉怡笑住問

當時其實我條撚係完完全全、徹徹底底比個波射到應一應， 
到依家仲有少少痛

不過如果我話仲痛咪豈不是在女神面顯露我軟弱嘅一面?霸氣盡失? 

「err…緊…緊係唔痛啦，果下濕濕碎啦…  」



「真係?  」

佢隨手拿起個銀包，一野車左落我條撚度。

我痛到極致  仲慘叫左聲 

「仲扮咩丫，你幾時講真話幾時講假話我會唔知  」嘉怡竟然仲笑笑口

「不過…你今日又真係幾勁嘅…好型…同平時嘅你相比完全係另一個人…  」

嘉怡講完之後面紅紅，我其係第一次咁近望住嘉怡面紅，呢一刻佢同果啲好pure好true嘅女仔冇分
別。

「嘉怡  其實…我好多謝你今日到場支持我，有你係度，我唔知點解鬥心增強左好多，我打得好都

係因為你咋  」

「你平時冇人黎睇架咩？」
嘉怡塊面仲紅緊

「緊係冇啦…  我地又唔係啲強隊…加上身邊又冇乜人鍾意睇波…  其實……」

「其實咩呀？  」

「其實果日我打比你問你睇唔睇我都諗住你唔會應承…」

「點會呀，你係我朋友之嘛，當然要到場支持啦，更何況我又未見過你踢波，所以咪黎囉！」

「嘩咁真係多謝曬喎，你睇到我有幾勁啦。」

「我淨係睇到你比人爆蛋姐」

「頂！算數！嘉怡呀，你係我第一個fan呀」

「fan你個頭呀，都冇話泥支持你！食啦，啲野到齊啦！」

真係唔明啲女仔個腦諗咩…
呢頭先話完泥支持我
轉個頭又話唔係泥睇我

因為我同佢住得幾近，
我地食完野之後就搭巴士走，
成程車我地有講有笑
不知不覺嘉怡就站了
佢走左後，
我聽住歌，望住窗外風景



諗翻起嘉怡果句
「點會呀，你係我朋友之嘛」
唔通…
我地只可以做朋友？
自果日之後，
我同嘉怡依舊每星期一齊食飯，
翻學繼續吹水 

放學繼續whatsapp傾 

而剩低果兩場比賽我地都輸曬 
無緣進級，中學生涯最後一次學界就咁完結 

唯一慶幸嘅係果兩場因為嘉怡唔得閒所以冇黎到 



四. 聖誕

一日復一日，
嘉怡同龍仔、志傑、肥牛開始熟落，
所以間唔中都會join埋我地食lunch 

有一日，我同佢地四個去食飯，
講起要準備公開試，自然就會講下補習，
由於龍仔、志傑、肥牛佢地英文科都唔係好掂，所以打算一齊搵補習社

而我因為搞得掂所以唔希望洗無謂嘅金錢，反而我數學較差，嘉怡都係，
因此我地兩個就諗住去補數

過幾日我同嘉怡搵左間好近我地屋企既私人補習社，
而果三條蛋散就係銅鑼灣搵左果啲周街都係嘅補習社。

各科嘅小測隨住冬季嘅來臨一齊泥到
從前班上懶散嘅氣氛開始冇左，
取而代之就係濃厚嘅讀書氣氛

我都被感染了
成個十一月都係上堂、溫書、測驗無限Loop
我同嘉怡平時傾計嘅話題都開始轉移到讀書上

而我同佢亦只係因為補習先可以見面 

好快十一月就過左，
踏入十二月，
基本上同十一月一樣係上堂、溫書、測驗無限Loop，

但唯一好嘅係多左個聖誕假緩衝下 

其實聖誕假期都不外乎溫書，

見日日留係屋企溫書咁悶 
我打算搵嘉怡出泥一齊溫，
我Whatsapp搵佢

「喂起左身未呀？  」 [09:49]

「sorry呀我依家先醒，做乜事丫  」 [11:04]



「哦唔緊要，我相約你一陣出泥溫書姐  」 [11:06]

「好呀，反正係屋企溫到悶悶地」

「咁你想幾時出泥去邊度等？  」 [11:07]

「一係十二點係我地去開果間大家樂食埋野再去自修室溫？」 [11:08]

「好啦，陣間見  」 [11:08]

我地都好準時，
今日既嘉怡，
打扮比上次睇波唔同左好多，

頭髮放左落泥 
佢把又直又長又順嘅頭髮真係好靚，

絕對可以拎去拍廣告 
因為天氣凍嘅關係，
佢著左件長袖恤衫加件冷衫，
再著條黑色窄腳長褲，
真係好後悔上次冇望多兩眼佢對腳，
係好白好長嘅腳，
可惜後悔已經太遲了 

食完飯後，
我地出發去自修室，
可能因為係平日，所以都有好多位，
我地簡左個有插蘇既二人位，
果陣大概係點半，
我地一坐低就開始溫書

溫左個幾鐘，
嘉怡突然打左個刻痴，
我先發現原來我簡左個風口位，
仲要對到正嘉怡

「係咪凍呀，一係轉個位啦」

「唔係呀，轉位咁麻煩…  」
佢講都未講完又打多個

「仲話唔係，既然你覺得麻煩一係我比我件褸你著住先啦  」

「你除埋得翻一件咋…唔洗啦  」
佢一講完又再打多個



「睇下你，快啲著啦，一陣凍親你又怪我  」

嘉怡面得紅埋著起我件褸，

望住我好溫柔咁講左句多謝  又讚我體貼細心  又搣下我塊臉 
不過始終呢度係溫習室，我唔想做啲太過親密嘅行為，
於是我望翻本書叫佢快啲溫 

溫到六點幾，我地都開始攰，打算執野走，
嘉怡除左件褸比翻我，
我一著上身，
聞到一陣芳香由件褸傳出泥，
係，

呢陣係嘉怡獨有既體香     

一落到樓下，陰風陣陣，
嘉怡打曬震咁話好凍 
之後又靠近左我，
我見佢咁凍，但又唔想除翻件褸比佢著，
因為我都好撚凍 
喺無辦法下，我用右手攬佢埋黎，
見佢冇反抗，仲挨左落我膊頭頭度，

如是這我地就一齊行翻去 

「嘉怡呀，你聖誕果日有冇人約呀  」

「冇呀，我都冇乜朋友嘅  」

「咁不如我約埋果三隻野出玩啦  」

「都好喎，我好耐冇試過同咁多人過聖誕啦。」

「咁我約定你架咁  」
我再追問
「係呢你除夕得唔得閒呀  」

「得呀，做咩呀，又想約我  」

我突然間淆左一淆
「err…係呀…err…不如…我地去…倒數丫  」

「既然你誠意拳拳，好啦  」



「er…得…得我地兩個喎…  」

「係喇，得啦  」

行行下到左我地分開既地方，
我鬆翻開隻手，同嘉怡講完bye bye就各自翻去 

到左聖誕當日，
我地約左係銅鑼灣地鐵站等，
嘉怡今日又唔同左，
冇紮辮，
一件白色tee加件黑色褸，
牛仔熱褲加黑絲喺入面，
其實唔係mk look，

同普通女仔一樣 

肥牛例牌遲到  志傑例牌做屌佢唔準時果個 

肥牛見我同嘉怡成日一齊都已經見慣不怪，
齊人後我地同正常人一樣周圍行下，
睇左場戲，食餐飯，
玩到九點幾我地入左間咖啡店坐下，吹下水

（我:   ;龍仔:   ;肥牛:  ;志傑:   ;嘉怡:  ）

:　你地覺唔覺得套戲個女主角好正呀 

:　係呀屌！有幕佢落雨全身濕曬  仲要冇戴bra，睇到我扯哂   

:　我反而覺得女配角正啲喎 
…
…
…
…
…

:　話曬嘉怡都喺度，唔好講呢個話題啦… 

:　龍仔你有冇買禮物你條女呀。

:　緊係有啦，唔買實比佢打死 



:　點解今日你冇約佢既 

:　佢話今晚要同屋企人食聖誕大餐喎…不過除夕會約出泥倒數 

:　喂係喎阿謙  你做咩唔買聖誕禮物比我嘅 

:　err…我唔知送咩呀…算啦都出o玩左成晚 

傾左陣，志傑同肥牛講起佢補習社有個靚女坐佢地前面，
話佢眼大大，皮膚又白，又點點點
搞到我齋聽都扯扯地 

佢地繼續講，原來佢地密謀緊點樣問佢拎電話 

我心諗:　你三條粉腸一見到靚女就狗衝，問完唔撚比，我第一個出o黎笑柒你地 

坐到十一點幾我地都開始翻屋企了。

我同嘉怡搭同一架車，

一上車嘉怡已經好攰訓著左 
我見佢個頭係咁爆個窗，
於是將佢個人挨過泥，
挨係我膊頭度訓，
成程車好平靜，

我望住甜睡中既嘉怡 

心想如果我佢係我女朋友就好了 
果一剎那好似成架車得翻我同嘉怡，
佢頭髮所發出既香氣充斥住成架巴士，

我望住佢…慢慢…我都訓著左 

「  喂！嘉怡！起身啦！到站啦！」
我重複左句野起碼8次嘉怡先醒，
佢見架車差唔多埋站，
就即刻起身同我講句bye bye  就跑落下層。

翻到屋企，沖完涼已經十二點，
我突然收到個訊息:
「多謝你地呀，比左個咁開心既聖誕我。

Btw，好彩有你我先唔洗爆玻璃  早抖啦  」 [00:21]

我冇回覆，因為實在太眼訓，但睇完之後覺得好開心，笑笑口咁訓著左 



第二日朝早，我差唔多下午一點先醒，
一起身，循例睇下部電話，

發現，有一個通知… 

我開左個mon，
有個通知:
{whatsapp 嘉怡: 阿謙…}

我以為佢屌我唔覆佢message，
我即刻入去睇下佢講乜，
原來…

「阿謙！
今朝落街買早餐翻泥一開信箱，
發現有封信寄比我，
個信封係自製，
一面寫左地址，
另一面畫左隻我最鍾意嘅小拳石！！ 
仲要畫得勁靚！ 
之後我翻到屋企打開泥睇，

發展原來係張聖誕卡， 
張卡都係handmade，
有啲3D聖誕樹，
同一句3D會彈下彈下既

"Merry Christmas"   
下面寫左一篇百幾字既文，
睇字跡似係男仔寫，
講到好似好了解我咁，
阿謙我估條友你都識架，

可唔可以幫我同佢講聲merry Christmas and happy new year同多謝佢呀， 
我都係第一次收聖誕卡咋！

真係好好好……好好好開心呀！ 

多謝你呀  」 [09:56]

我都係第一次見嘉怡會打咁大篇野，
其實張卡係我係聖誕前一日整好，
之後寄出去，諗住佢第二日就收到，
果百幾字都係果啲例牌野，
唔洗點講，



其實嘉怡同我一樣好鍾意寵物小精靈 
佢最鍾意係小拳石（心諗小拳石有咩好  ）
而我就最鍾意巴他蝶，
果張卡用左我兩個鐘時間整 
係寄出去果刻心情好興奮 
不過第二日見佢未收到又唔想講出黎住，
所以就話諗唔到送咩做藉口。
我之後覆翻佢:
「得啦，講左啦！佢話聽到你話鍾意張卡好開心喎！」 [13:17]

無幾耐，12月31日到了 

2012年12月31日 （睛）

今日真係好開心，
仲記得係銅鑼灣等嘉怡既時候真係好緊張，
我好準時9點喺地鐵站等，
等左6,7分鐘，
嘉怡出現係我眼前，
今日既佢，

好靚，好有氣質 
身穿一條半截裙，
著左條點色絲襪，
絲襪隱約透出佢白嫩既肌膚，
再加對皮鞋，
簡單講姐係英倫風。

我地首先去左sogo附近一間餐廳食晚餐，
今日既嘉怡，

好高貴，好斯文 
食完飯佢拖住我周圍行，
我覺得我同佢係成條街最襯、最靚既一對，

即使佢冇親口應承同我交往。 

我地之後去左灣仔海旁，
係金紫荊廣場搵左個海邊位，
靜靜地等待11點59分既來臨。

由於海旁風都幾大幾凍，
我從後攬住嘉怡，
嘉怡亦將佢既重量放係我身上，
我係第一次感受到嘉怡既重量，
好輕…



佢既頭依然散發住一鼓香氣，
呢陣芳香，平靜左我個心，
我係嘉怡耳邊同佢傾計。

分分秒秒逐漸過去，
到左2012年最後既10秒鐘… 
人群一齊嗌:
「10」
「9」
「8」
「7」
「6」
「5」
「4」
「3」
「2」
「1」
「0」
煙花不斷發射上夜空，
身邊有一對一對既情侶相繼擁吻起來，
我同嘉怡深情地對望住，
佢仍然係我懷抱裏，
我地個心，好近，
我心跳加速，
紅紅綠綠既煙火發出既光芒，
投射左係嘉怡既臉上。
果一刻，我係度諗:
我應唔應該錫落去？

我諗左陣，
諗起其實我同佢從來冇講過一唔一齊拍拖，
所以嚴格泥講，我只係佢既好朋友，
我同嘉怡個心咁近，
但呢刻我真係唔知佢點諗，
可能，
佢真係覺得我地只係好朋友，
可能，
佢都等緊我錫落去，
可能，
我地都係諗緊同一樣既問題，
等緊同一個答案。
我回過神來，望住嘉怡既眼眸，
見到眼裏除我以外就係夜空上璀璨既煙花。

結果，
我同佢講左句happy new year，
就攬住左佢，



佢同樣係我耳邊講翻句happy new year，
我地大概攬左幾分鐘，
之後我同佢去巴士站等車。

排緊隊時，我竟然見到龍仔同佢女友一齊，
原來佢地都黎左灣仔倒數，
我地兩對對住大家微笑，
以表示見到對方後就冇理對方了。

我同嘉怡上左上層坐，
我地傾左計睇得出佢好攰，
我就叫佢挨喺我膊頭度訓，
由於已經好夜，
我擔心嘉怡一個女仔翻去有危險，
所以送埋佢去樓下，
其實一直行去佢屋企果段路入面，
我地都傾得好開心，
氣氛好輕鬆，
到左佢樓下，
佢同我講左句唔該就入左去，
我目送佢入完去亦離開了。

回家路上，
我腦裏不斷諗起剛才既情況，
雖然話之後好似冇乜野，
但我心入面總係有條刺 
 



猜忌

踏入新嘅一年，
我地翻到學校如常吹水，

感覺，同以前一樣 

大概去到一月尾二月頭嘅時候，
學校搞左個班際五人足球賽，
由於中六係畢業班，而且趕住考mock

所以高級組嘅比賽比較早舉行

我地中五同六都有五班，
所以有十班比賽
一開始抽完籤就以進級制比賽

唔知點解我地班特別多足球隊成員，
除左我、龍仔同肥牛之外，
仲有個正選既左閘同後備龍門都係我果班

收到報名表之後，
肥牛諗都唔諗就即刻寫曬我地五個個名

隊長係…佢自己 

龍仔左張野過目後

「屌你on撚9做乜春寫自己做隊長呀  」

「我話曬都喺學界入過波喎  」

「我覺得應該比阿謙做適合啲  」

「係囉係囉  」另外兩個隊員搭嗲

龍仔拎住張野行埋泥

「喂阿謙！」

「咩呀？」

「我地諗住寫你做隊長呀，你o唔ok呀？」

「err…我…應該得掛…  」



其實我恨左做隊長好耐 

呢個班際五人足球賽係學術一年一度嘅盛事
加上喺lunch時間舉行
每年呢個時候都會吸引到全校高中低form既同學黎圍觀
呢個時候亦係我地用球技溝女既好時機

果日夜晚，我同嘉怡whatsapp

「下個禮拜二開始有五人足球賽喎，我地班抽到對a班呀」[21:46]

「a班?!聽講佢地全班個個淨係識讀書」[21:50]

「睇泥最後一年有啲機會牌喇」[21:51]

「你地要加油呀」[21:58]

「係呢，你會唔會泥睇？」[21:59]

「睇下點先啦」[22:11]

「好啦…你ok既果日就泥支持我地啦」[22:11]

「嗯」[22:17]

估唔到…呢次對話，會係另一件事既開始…

到左星期二，
我求其食啲野就換衫出黎熱身，
一邊熱身，我不斷望場邊，
睇下嘉怡有冇黎

雖然我除左眼鏡，
但著校服既嘉怡我一見就睇得出

結果，我地熱完身都未見嘉怡… 

到兩隊隊長出黎擲銀仔簡開波簡場果陣，
我仲望緊場邊，
嘉怡依然未黎，
我望得太入神，差啲聽唔到球證問我要公定字



比賽開始，
由於對手實力太弱嘅關係，
我地完全係壓住a班黎打，
根本我地四個人都贏到佢地五個人

我成場踢得好hea，
不時望下場邊睇下嘉怡到左未，
不過圍觀嘅人越來越多，
我睇唔清楚邊個打邊個，
可能，嘉怡已經o係人群入面睇緊;
可能，嘉怡根本唔想黎睇 

當時，
比賽要緊，我望左陣就投入翻場比賽

對手實在太弱，我地輕輕鬆鬆大勝6比0
呢場連我呢個打開後衛既都入到兩球，
雖然有球係執雞 

我地踢完波之後準備入更衣室換衫嘅時候，
我見到嘉怡剛好步入校門，
原來
嘉怡最終都冇黎到… 

換完衫之後我上翻課室，
班上面見到我地翻到黎都歡呼恭喜我地第一場就大勝

我行到去我個位，
見嘉怡好靜咁做緊手頭上嘅野

「嘉怡，你頭先有冇睇場波呀？」

我扮唔知，想用個溫和啲嘅方法打開話題

「冇呀」

「點解嘅」

「我…食晏食耐左，翻到黎已經完左」

「哦…算啦，我地贏左，下場會喺星期五踢，係記得泥呀」

「好呀」

其實我當時真係好失望，
但諗深一層，
嘉怡又唔係我條女又唔係我邊個，



我唔可以因為咁而發佢脾氣
希望…佢真係原因食晏左
希望…佢下次會黎啦

唔知係咪因為除夕果次之後
我對住嘉怡硬係有啲拘謹
冇左以往坦誠相對嘅感覺
我諗

呢種感覺應該唔會維持好耐姐

之後果堂個老師冇翻，所以我地全班自修
講真，由上左中學之後，

有邊個自修堂真係會自修啊，一係訓教一係吹水 

至少我同龍仔佢地三個唔會自修先 

我望望嘉怡，佢竟然拿本數學書出泥做數

心諗原來真係有人會溫書 

之後我向翻佢地三個果邊傾計

「屌死人志傑果次明明講好左差輸果個去問雅晴拎電話  」
肥牛一開波怒屌志傑

「  咪係囉，有咩好淆底姐，你平時唔係自稱溝女神手咩」
龍仔都屌埋志傑一份

「頂…真係淆呀嘛  佢一望過黎對眼大撚到仆街呀  」

「屌你高佢個頭你反而淆佢?!  」
龍仔再屌志傑

我完全唔知佢地up乜春

「咪住!你地講緊乜呀?邊撚個雅晴呀  」

肥牛:「你記唔記得上次聖誕我地傾緊補習社個靚女呀，佢原來叫雅晴」

「what?!你地搞左成個月都未成功  」

「係囉，鬼叫我地三個都淆低咩  」



「屌得你一個淆低炸  」

「拿，今日有補習，得唔得就睇今次喇  」

我地成堂都用曬黎傾如何問靚女拎電話號碼而不失霸氣 
 



雅晴的介入

星期四翻到學校

一入課室就聽到佢三個圍埋傾到含曬春，
我即刻走過去八下咩事

「喂講緊咩淫野講到含曬春呀」

「屌沉日肥牛逞英話去問人拎電話，
咁我同志傑咪企喺遠處食花生囉…」

龍仔笑到講唔到野
志傑幫手接落去

＊＊以下係志傑當日睇到嘅野＊＊

肥牛一放學吊住人尾，
出左去之後就懶係有禮貌咁拍人膊頭，

雅晴:「……」

肥牛:「你…我想…你…你電話係咩呀?  不如做個friend呀  」

雅晴:「……」

佢地dead air左至少5秒

雅晴:「xxxx xxxx」

肥牛:「xxxx xxxx，ok…errr…你搭巴士呀？我行呢邊搭地鐵呀…er…咁我遲啲搵你啦  」

雅晴:「……」

肥牛:「err...好啦…bye bye  」

雅晴:「bye bye  」

之後肥牛塊面紅撚曬行過泥 

肥牛:「拿，拎到啦  」

龍仔同志傑當眾恥笑岩岩人地望住佢O嘴個情形 

肥牛:「屌笑乜9姐，再笑我唔撚比佢電話你地  」



龍仔:「得得得得得，唔笑唔笑，佢幾多號?  」

肥牛:「xxxx xxxx  」

＊＊以上係志傑當日睇到嘅野＊＊

肥牛:「屌你三條契弟仲笑，咁勁你地唔自己問啦  」

其實肥牛係果種一見到靚啲啲嘅女仔就含曬春，發曬姣狗衝嘅男仔，但又堅決唔會做兵 

所以我都唔知佢咁做算唔算係厹…   

之後上課鐘聲響起，我地都冇繼續講了

到左lunch，我同佢地三個一齊食
講講下又講起雅晴，
龍仔話原來佢原來係中五，
有男朋友，不過條仔對佢好差
應該係話當佢係玩具 

肥牛又話佢問人拎電話時發現原來佢係讀名校，已經家底幾有米

其實我對雅晴冇乜興趣，只係因為佢地成日講我先八下掛 

「喂，其實果個雅晴有幾正呀，你地三個咁鍾意佢嘅…  」

「有幾正？em…首先，佢有對大眼，你一見到佢你嘅靈魂就會被佢吸住   」
志傑第一頭講

「佢雖然唔算高，但身材一流，又唔算肥，皮膚又白，佢果把又長又直嘅長髮真係好吸引…把聲…仲
好甜  」
肥牛一邊講邊擺出副含春樣

「仲有!佢讀名校，粗口都唔講句，屬於好pure好true嘅女仔  佢仲同我講佢原來讀視覺藝術，又有

學琴，完全係個充滿藝術氣息同純潔嘅女仔  」
龍仔補充

大眼、直長髮、白、一流身材、唔講粗口、玩音樂同畫畫 
完完全全中曬我心目中真正女神所具備嘅條件，
諗起都流曬口水     

「有冇咁perfect呀，冇圖冇真相喎  」

「呢層你同我放心，我龍哥做野好足嘅，我已經即日add左佢facebook  」



「屌你仲唔開比我品評下  」

龍仔開左佢啲相比我睇

嘩屌！         

呢個真係人黎？
佢地講得好啱 
大眼、直長髮、白、一流身材
總之就係一個活生生嘅女神 

搞到我都好想一睹雅晴嘅風彩 

果晚我開電腦上facebook search雅晴個名 

（  唔好話我變態  ）
Btw佢張profile picture已經夠j一年
不過我唔想褻瀆左佢所以最後都冇j到 
 



冷淡

喺fb睇下睇下，見到嘉怡on左
我就係whatsapp搵佢

「喂嘉怡，呢排見你好靜喎，做咩呀  」[19:51]

「冇呀」[20:06]

「係咪架…有咩事都可以同我講架喎  」[20:07]

「嗯」[20:11]

「係呢，聽日我地又有比賽喎，你黎唔黎睇呀  」[20:12]

「我盡量啦」[20:41]

「你好似唔得閒喎，我都係唔阻你喇  」[20:42]

「嗯」[20:50]

唔知大家留唔留意到…
嘉怡呢期啲回覆
相比以前，
慢左，少左 

希望真係正如我估一樣，
佢真係忙緊 

但係日子耐左，
差唔多已經一個星期，
我地嘅對話，
依然係咁，
每次我都好快覆，
而佢就隔好耐先應機，
而且一句起兩句止 

果場比賽，
我地以3比1贏左，
但佢依然同上次一樣，
冇出現喺場邊 

我同佢，
喺課室越來越少交談。
關係，
亦慢慢地疏遠



漸漸，我意識到佢根本唔係忙緊啲乜
只係唔想傾計
我發現…
原來呢種態度，
叫hea覆 

我唔想再見到咁
所以我都開始冇乜點搵佢
無謂因為我嘅執著而令佢對我反感 

我地班於五人足球賽表現極佳，
不知不覺已經去到決賽 

就喺決賽前一晚，我再次打開whatsapp... 

入去同嘉怡嘅聊天室，

「hi」[22:43]

「hi」[22:47]

「我地聽日係決賽喇」[22:48]

「你地要加油呀」[22:55]

「嘉怡，我想你聽日黎睇呀」[22:57]

「我盡量啦」[23:14]

「我等你」[23:15]

到左決賽當日
依舊換衫、熱身、擲公字、開波

而我，
仍不自覺喺開波前望下場邊

每一次結果都一樣… 

話明係決賽，
對手實力當然有翻咁上下，
佢地係e班，



擁有足球隊隊員僅次於我班
但佢地班比較多攻擊球員

呢場我地打得好辛苦，
場邊又圍滿人，
對心理上做成好大壓力 

對手喺我地仲未站隱腳時把握機會先入左我地一球

打入到決賽，冇人想輸
比人入完球後燃燒起我身位隊長應有嘅領袖本色 
我叫隊友採取全場緊迫嘅打法
希望增加控球率，
再嘗試用快速嘅短傳打散對方防守

好快我地班做翻主導，
但始終未能造成入球

當雙方依然維持住膠著狀態，

當我用件波衫抹汗時
好似見到嘉怡喺我地果班嘅人群入面出現，

係!的確係嘉怡 
果刻，我嘅鬥志又再次燃燒 
就好似第一場學界咁。

可能佢最終被我打動 
可能佢廢事我再煩住佢 

臨完場前三分鐘，
我獲得一次帶波進攻嘅機會，
我諗都唔諗就衝上去，
然後同龍仔做個one two成功過左一個並去到禁區頂，
前面已經有兩個人釘防住我，
「阿謙！」
我見到肥牛走位入禁區，
就傳個直線比佢

佢第一時間起腳，
可惜被龍門撲出，
個波向住我彈過黎，

我心入面講左句

「呢個係最後嘅機會  」



然後就黎一下右腳腳面拉弓
波不著地
我食到應一應
個波應聲入網

全場隨即歡呼       
唔單止係我入得靚
仲有我地果下精彩嘅組織
我地隊友間嘅默契

比賽結果係1比1打和
要用點球決勝
結果因為我地個龍門有神級表現
零封對手十二碼
最終我地成為冠軍 

比賽最後都完結

由於好多人爭住同我地影相，
我冇辦法過去搵嘉怡

我望住場邊嘅嘉怡
嘉怡亦同樣望住我

彷彿四周都靜曬
我望住嘉怡
好多野想同佢講
但冇辦法

我只能向佢微笑一下，
多謝佢喺我最後一場比賽落黎支持我

而佢，同樣向我微笑，
表示恭喜我贏出比賽

之後佢就轉身離開

我真係好想同佢一齊分享呢場勝利，
係佢，令我重拾信心
令我堅持到最後 

我翻到班房
坐低左之後

「嘉怡，多謝你今日黎支持我  」



「唔洗，我恭喜你地就真  」

我真係唔明，點解嘉怡平時好地地，
但一去翻whatsapp就變左另一個人

果晚，我決定問下佢喺另一班個friend，呀琳

「喂，我想問你啲野」[23:33]

「咩事呀」[23:35]

「係關於嘉怡架…」[23:35]

「嘉怡佢咩事呀」[23:36]

「我想知佢呢幾個星期做咩，佢變得好冷淡」[23:37]

「哦…佢都有同我提過關於你地嘅事…」[23:38]

「佢講咩？」[23:38]

「簡單黎講，佢發現自己諗多左」[23:39]

「下？！諗多左？佢點解咁講…」[23:40]

「佢話你地除夕發生左啲事，發覺原來係佢自己諗多左…」[23:41]

「姐係點呀？」[23:41]

「我唔知呀，佢仲話可能佢喺補習社識左個男仔，份人幾nice」[23:43]

「咩話？！補習社？！」[23:44]

「佢果間係補化學架，其他野我唔知喇」
「係呢，就咩無啦啦問起佢？」[23:45]

「關你咩事姐，冇野喇，唔該曬，bye bye」[23:46]

果晚，我整晚失眠，
腦入面有好多疑問
點解佢冇同我講過佢有補其他科？
點解佢識到男仔都冇同我提過？
唔通佢真係唔想理我？

我好後悔除夕當晚冇同佢表白，
依家諗翻起都覺得自己on9，



個女仔既然都肯同你單對單出黎倒數，
基本上佢有90%以上受溝
點解當日自己要咁智障親手斷送呢個機會 

我再入左同嘉怡嘅聊天室…

　　　嘉怡（online）

我打左個hi字，
希望由呢刻開始慢慢建立翻我地嘅關係
我冇send到
因為我知道即使我搵佢，
佢都係hea覆我
我相信佢依家online係等緊另一個人，
唔係我 

我將個hi delete左，
睇翻啲紀錄，
最後果句仍然係前幾日我同嘉怡講
　　　「我等你」
你雖然當時冇回覆，
但我依家知道答案了
你想同我講唔洗等你
你想我將我地嘅關係同呢段對話一齊結束

你仍然online緊
我肯定你同佢傾得好開心，
就好似我地以前咁…

搞到咁，都只能怪自己on9，
對感情事上經驗不足，當時唔識得處理，
所以我係抵死嘅
但我真係唔甘心… 

諗下諗下，夜空逐漸亮起來
可能因為諗左成晚野，個人開始攰

不知不覺就訓著左 

當我再起翻身嘅時候，
已經係差唔多十二點，
我落床之後睇下屋企有冇野食
答案係冇嘅 

之後打比龍仔問佢出唔出黎食晏，
順便吹陣水



我諗大家都知我想同龍仔吹乜水，
諗起志傑都係知情人之一，
所以叫埋佢出黎

我同龍仔食完晏就去我地幾個平時去開果間cafe集合

等齊人之後我就一五一十講翻呀琳所講嘅野同曬佢兩個講
佢地兩個當然首先表示同情啦
然後諗下應該點做
 



另一方

諗下諗下，夜空逐漸亮起來
可能因為諗左成晚野，個人開始攰

不知不覺就訓著左 

當我再起翻身嘅時候，
已經係差唔多十二點，
我落床之後睇下屋企有冇野食
答案係冇嘅 

之後打比龍仔問佢出唔出黎食晏，
順便吹陣水

我諗大家都知我想同龍仔吹乜水，
諗起志傑都係知情人之一，
所以叫埋佢出黎

我同龍仔食完晏就去我地幾個平時去開果間cafe集合

等齊人之後我就一五一十講翻呀琳所講嘅野同曬佢兩個講
佢地兩個當然首先表示同情啦
然後諗下應該點做

（我:  ;志傑:  ;龍仔:  ）

 :「點算呀…雖然冇左愛情姐  但唔想連友情都失去埋  」

 :「我都睇得出你地呢幾個禮拜好似冇之前咁close，又冇點傾計，又冇一齊食lunch」 

 :「唔單止呢兩樣呀  我之後問左佢幾次去唔去自修室溫書，點知佢次次用唔同藉口推左我… 
」

 :「其實都冇辦法…佢依家擺明有心避開你，唔想有私底下嘅聯絡…」

 :「一係我遲啲翻學校同佢三口六面講清楚啦  」

 :「遲啲？你想幾遲呀  黎緊個禮拜三就已經係last day」

 :「仆街係喎，你唔講我都唔記得  」

 :「唉肯定係掛住諗呢件事啦」



 :「唉…如果連學都冇得翻的話，姐係我見到嘉怡嘅日子將會越來越少  姐係…我同佢嘅關係永遠
都修補唔到  」

 :「咁又唔好咁灰，或者可以靠last day挽救翻少少呢  」

 :「你知我發誓絕不當兵架，你唔係想我果日全日貼身保護佢下話  」

 :「唔係…就到last

day通常啲人會周街派紀念冊嘛，如果嘉怡比你寫你咪寫低你想同佢講嘅說話囉  」

 :「都好  喂龍仔你同邊個係咁send message呀，你條女  」

 :「屌唔係呀，係果個補習社雅晴呀  」

 :「嘩原來你地仲有聯絡架  」

 :「佢明知我有女仲係咁搵我…我已經多次暗示叫佢唔好搵我，萬一比我條女發現我同其他女仔傾

計咪仆街      」

 :「屌志傑好心你幫我分散下佢注意力啦  」

 :「好對唔住，我同佢已經冇聯絡，幫你唔到  」

 :「嘩！佢叫我介紹啲仔比佢  」

 :「嘩估佢唔到喎  」

 :「係喎，不如比阿謙電話佢啦，你唔係話想結識下佢咩  」

 :「er…好似唔係幾好咁  但我想睇佢有咩反應  」
（其實我好想結識佢）

＊＊以下係龍仔同雅晴嘅對話＊＊

「你咁多friend不如果介紹幾個比我識呀  」[15:33]

「好呀，xxxx xxxx，我個friend黎  」[15:37]

「嘩你真係比架!?  」[15:38]



「係呀，你叫我比個你嘅  」[15:39]

「我諗住玩下，點知你真係比  」
「死啦好驚喎…話曬都素未謀面，佢識唔識我架  」[15:42]

（我叫龍仔幫我講幾句好話）

「唔洗驚!佢份人好nice，又唔會hea覆人  」[15:45]

「咁…  」[15:45]

「得架啦，放膽hi佢啦  」[15:47]

「好啦我遲啲搵佢啦  」[15:47]

＊＊以上係龍仔同雅晴嘅對話＊＊

「拿搞掂啦，佢搵唔搵你就唔知啦  」

其實，我當時只係玩玩下，順便幫龍仔甩難，所以先自薦 
即使佢唔搵我我都冇所謂

果晚我溫溫下書，
收到個message

「喂阿謙，雅晴話佢淆底喎  」[22:47]

「屌你咁醒，求其講兩句好說話叫佢放膽同我講野囉    」[22:50]

過左陣…

「yo  」[23:02]

「hi  」

「你係  」[23:05]

由於雅晴唔知我知佢會搵我，所以我扮on9 

(「我諗你應該知我係邊個，我啱啱係你xxxxxxx 某社交平台)like過你啲野  」[23:07]



我繼續扮on9 
「啱啱好多人like過我啲野喎  」[23:08]

「你估下我係邊個  」[23:09]

「我見過你  」[23:10]

「見過  喺相  」[23:10]

因為我之前都like過佢啲野

「哦!你係咪龍仔喺補習社識果個女仔  」[23:11]

「bingo!  」[23:11]

正常人見有人無啦搵自己都會驚訝 

「點解你會有我電話嘅  」[23:13]

「因為一個意外  」[23:14]

「意外懷孕就聽過，意外拎到人地number真係第一次見，究竟係咩意外呢  」[23:15]

「因為我本身諗住玩下叫龍仔介紹啲friend比我識，點知佢真係比…  」

「係喎，點解你知我嘅存在嘅？  」[23:17]

「因為果三條友成日同我分享佢地補習嘅事蹟  」[23:18]

「咩事蹟  」[23:18]

「例如有次佢地講淫野比你聽到之後你恥笑佢  」[23:19]

「佢地有邊次唔講淫野架  」[23:20]

之後我地傾左好耐，直到一點幾

無耐到左last day果日… 



九. 最後上課天

我冇買到紀念冊，因為我一向唔搞呢啲野 

但係我諗翻起果次志傑叫我用交換紀念冊戰術同嘉怡講清楚

嘉怡又遲到，
冇錯，佢由開學到今日last day幾乎日日都遲到
我都唔明佢點解好似冇人屌佢咁 

今日嘅情況同第一日一樣 

係我地各自拎部相機出黎同同學影相留念嘅同時，
有個熟悉嘅面孔入左課室，
眼尾見有人入黎，
正常人都會望一望。

今日嘅佢，
同平時翻學一樣，
平陰加馬尾，
皮膚依然好白，
右手拎住銀包，
左手拎住張遲到紙

冇錯，佢又遲到，
遲到係佢嘅作風

佢係個有少少怕羞嘅女仔，
佢一入到課室，
見到全班廿幾對眼望住佢，
佢即刻淆底頭dup dup行去教師桌度

班主任:　嘉怡~又遲到喎 

之後嘉怡行翻去佢個位度

我同佢
原來已經坐左喺呢個位差唔多六月
中間仍然保留住一條走廊

呢條空隙，
曾經因為佢要抄我份測驗卷而收窄
曾經因為我冇帶書要同佢share而縮短

到最後，
呢條空隙，



又再次分離

我，
只能夠隔住呢條空隙望住嘉怡 

我鼓起勇氣
問志傑借左張紀念冊 

「嘉怡，可唔可以幫我寫張紀念冊  」

「哦好呀  」
佢接過我嘅紀念冊後繼續做自己野

「嘉怡，你冇紀念冊比人寫咩  」

「冇呀，我一向都唔搞呢啲野嘅」

「哦…咁好啦，我唔阻你做野啦  」

點解我要last day先比佢當然有原因啦，
如果早一日比佢我估佢會扮野話唔見左張紙，
今日比佢，咁佢冇得走數，
同埋如果佢/我都寫左啲敏感野，
我地都唔怕面左左，
因為唔會再有機會同佢坐 

可惜佢冇準備紀念冊，
咁豈不是我冇得向佢講清楚？ 

果日，我地全部中六嘅都周圍走搵人影相簽名 

到放學同學們都唔捨得離開，

喺走廊把握最後機會影個痛快同遊走校園每一個角落 

而我 

我一個人坐喺我個位度睇翻我影左嘅相
總共347張，
有同老師影嘅 
有同同學二人合照 

又同一大班人影嘅相 
幾乎全級齊曬 



我睇睇下發現，
我仲差一張，
係最緊要嘅一張，

我仲未同嘉怡影 

呢個時候嘉怡入黎

「你走拿    」

「嗯」
嘉怡執緊書包
「呀係啊你張野我寫好喇  」
佢遞張野比我，我當時未睇

「嘉怡，你可唔可以同我影張相呀  」

「好呀  」

之後，我地就坐左喺我地個位，
拍埋兩張，
簡簡單單咁影左一張，係最後一張合照 

影完之後我地都嘆息左一下

諗翻起當日你問我呢個位有冇人嘅時候
好似早兩日發生咁…

呢個班房，呢兩個坐位
喺六個月入面帶左好多回憶比我

「我走喇  bye bye  阿謙  」

嘉怡充滿微笑，用溫柔嘅聲線向我道別，向我地嘅關係道別 

「bye bye，嘉怡」
   

嘉怡揹起書包慢慢行出班房，
當我追出去嘅時候，
嘉怡嘅背影剛好落緊樓梯

我停低左冇追到，
企左喺走廊上，
望住空冇一人嘅操場，
諗翻起好多回憶，
我拎出手機，
開左whatsapp



打開左同嘉怡嘅對話

原來
最後一句話仍然停留於「我等你」度，
嘉怡咪已經同我道別，
叫左我唔好再等囉

我見到嘉怡喺操場行過，向住校門行去
佢嘅身影依然好柔弱，
我想依家出現喺佢身邊，
攬住佢，保護佢

最後，嘉怡踏出校門
踏出了我們的回憶

我入翻課室，拎翻嘉怡寫完嘅紀念冊出黎

嘉怡嘅字跡係我見過最靚嘅
佢好認真咁答曬所有紀念冊啲on9問題同寫曬所有個人資料同聯絡方法

你最喜歡的節日是？

　聖誕節 
你最開心回憶是？

　去倒數 
你最好的朋友是？

　阿謙 
你對我的第一引象是？
　很友善，很聰明，經常幫助別人，

　很細心、體貼、體諒別人的 
你對我現在的感覺是？
　同上面一樣&你是很好、很風趣、

　很純情的男仔，是與別不同的 
你有什麼要跟我說？
　阿謙，多謝你比左咁多快樂同保貴
　嘅回憶我，有你嘅呢半年入面，我
　每日都過得好開心。
　冇左你的話，相信我依舊係個內向
　既人。
　自從識你之後，我識到更多朋友，
　多謝你呀。
　我諗你一早就知道我係鍾意你嘅，
　如果唔係我都唔會同你一齊去倒數
　啦。其實，我都feel到你鍾意我，
　可惜我地大家都唔敢行多一步…
　太遲啦，我地冇可能翻翻去當日，



　重新做過個選擇，唔係講happy
　new year 而係講I love you。
　算啦，件事始終都過左去，當係
　一個經驗，多謝你呀阿謙，呢一
　份回憶我永遠唔忘記，因為，你喺
　我心入面永遠係對我最好嘅人。
　最後，希望你公開試考好啲，同搵
　到你鍾意嘅人。
　　　　　　　　　　　　　嘉怡

我收翻好張紀念冊，去左廁所洗個面
搵翻龍仔佢地，享受埋最後幾個鐘

大概玩到7點幾，
留喺度玩嘅同學都開始離開
我入翻班房
望住冇人嘅坐位，
彷彿諗翻起平時全班同學嬉戲嘅情景

我拎起書包，
凝望嘉怡個位，勾起無數往事

我行到門口，回頭一看
只要踏多一步，
所有嘅回憶將會逐漸消散

我好唔捨得，但我必需繼續往前行
我關上燈，閉上門，
正式向這段回憶道別

我落去小食部同肥牛佢地仲有其他friend會合，一齊去打邊爐 

果晚玩到10點先翻到屋企，

沖完涼，見悶悶地打算搵雅晴傾下計 

打開Whatsapp，仍停留在與嘉怡的對話中，

我退出了嘉怡的聊天室，進入雅晴的聊天室
 



十. 告別

同雅晴傾傾下發現佢好似唔係太開心

「做咩你今日好似sad sad地嘅」[23:48]

「我可唔可以打比你」
「因為用whatsapp有排打」[23:50]

「ok」[23:50]

隔左陣，電話開始震 
（我一向用震機模式）

講真我有啲淆 
因為我未同過老母以外嘅女人傾電話
連同嘉怡都未傾過 
今次一黎就係雅晴
但我始終要聽

「喂  」

「喂，係咪阿謙呀  」
佢把聲好沙，明顯喊完

「你…把聲好沙喎…喊完？」

「嗯  」

「邊個整喊你啊  」

「我條仔  」

「佢…咩事呀  」

「佢又搵其他女仔喇  」
講完之後雅晴又開始喊

「又？佢成日搵其他女仔架？」

「嗯…已經唔係第一次，由同佢一齊之後，佢搵嘅女仔已經十隻手指都數唔曬  」

「佢喺咪只係識朋友o乍  」

「緊係唔係啦，佢仲會同佢地食飯、行街、睇戲，寧願同佢地出都唔搵我」



「屌咁狗嘅，呢啲仆街好心你唔好再同佢一齊啦  」

「點解你明知佢周圍溝女仲唔同佢分手  」

「因為…我心軟…」

「但呢條友已經唔再值得你愛啦  」

「阿謙…我有個秘密…冇同過任何人講…你…可唔可以幫我保守  」

「嗯」

「點講好呢…一係我問你個問題先丫…」

「好呀」

「你覺得呢…以我地呢個年紀…同人扑野正唔正常？」

「仲洗問，緊係唔正常啦」

佢靜左一陣

「做咩事呀」

「我諗你估到我想講咩」

「唔通你同佢扑左」

「嗯  」
佢又開始喊，而我亦冇出到聲

「做咩唔出聲呀」

「……」

「阿謙你係咪好嬲我」

「……」

「你講下野啦，我好驚呀」

「唔係…」

「你係咪對好失望」

「少少啦」



「其實果次我有反抗架，我見佢想硬上果陣一腳踢落佢下面，佢先肯收手」

「咁佢之後點」

「佢成日周不時就暗示想扑野，我當然有拒絕」

「再係咁唔係辦法架，佢根本就係當你洩慾工具」

「咁我可以點算呀  」

「好彩你識諗唔同佢癲，你仲可以點姐，分手啦，佢咁鍾意搵女咪由佢搵囉，你再同佢一齊最後受傷
嘅只會係你  」

「……」

「雖然我唔應該叫人分手咁賤，但你呢個情況真係冇得簡  」

「嗯…我會考慮下，其實我都想分，但成日都心軟搞到冇講到  」

「諗咁多做咩丫，做人要果斷啲  」

「嗯…阿謙，真係好多謝你呀，我依家舒服左好多啦」

「唔洗…係呢，聽你把聲好似都攰喇，快啲訓啦  」

「好啦…bye bye」

收線後，我不斷諗起雅晴講嘅野
覺得佢真係好慘，點解有一個咁好嘅女仔條仆街都唔撚識珍惜
真係想捉條人渣出黎打 

之後，
我開翻whatsapp
望住雅晴個名
諗起佢一個女仔要承受咁多野
一定好唔開心
又唔敢佢人講心事
其實我好擔心佢會唔會做傻事
出於朋友嘅關懷下
我Send左以下嘅文字比佢

「如果你依家仲因為佢而唔開心既話，
咁你最多只可以sad埋今晚，
由聽日開始唔好再因為呢個傷害你既人而再唔開心，
如果你下次再有野想講既話可以直接同我講，
你肯講我樂意聽



都係果句，講左出黎會舒服啲」 [01:28]

雖然佢冇回覆
但我相信佢睇到呢段說話

我上到床，遲遲未能入睡
我打開書包，睇翻嘉怡嘅紀念冊
百感交雜

我開左電腦
望住我同嘉怡嘅合照
佢嘅笑容好燦爛，
可惜我唔會再有機會親眼見到

我將張相印左出黎，4R size
（用專係用泥印相果啲printer）

睇左陣
諗翻起嘉怡比我嘅最後留言:

「阿謙，多謝你比左咁多快樂同保貴
　嘅回憶我，有你嘅呢半年入面，我
　每日都過得好開心。
　冇左你的話，相信我依舊係個內向
　既人。
　自從識你之後，我識到更多朋友，
　多謝你呀。
　我諗你一早就知道我係鍾意你嘅，
　如果唔係我都唔會同你一齊去倒數
　啦。其實，我都feel到你鍾意我，
　可惜我地大家都唔敢行多一步…
　太遲啦，我地冇可能翻翻去當日，
　重新做過個選擇，唔係講happy
　new year 而係講I love you。
　算啦，件事始終都過左去，當係
　一個經驗，多謝你呀阿謙，呢一
　份回憶我永遠唔忘記，因為，你喺
　我心入面永遠係對我最好嘅人。
　最後，希望你公開試考好啲，同搵
　到你鍾意嘅人。
　　　　　　　　　　　　　嘉怡」

我反轉張相，
喺筆袋度拎左支黑色marker就開始寫:

嘉怡:



好多謝你令到我中六增添不少色彩
變得更加有趣味

如果有時光機
我希望翻到上年12月31日
果晚我一定唔會淨係同你講
happy new year

我真係好想同你講句我愛你
可惜我嘅願望冇可能實現
不過我見到你搵到男朋友都好替你高興
祝你永遠幸福　快樂

謝謝你給了我一個美好回憶

　　　　　　　　　　　　　　阿謙

我喺僅餘嘅空白地方畫左隻迷你小拳石
然後摺左個信封
寫翻嘉怡個地址
第二日朝早就寄左出去
作為我比嘉怡最後一份禮物

呢封信，我刻意冇寫回郵地址
因為我唔期望嘉怡會回信
我只係希望佢能夠接收到我嘅心意

mock考完了，
我地正式進入最後衝刺準備DSE嘅階段

有一個星期日，我自己一個去左自修室溫書，
入到去
由於係週末
所以比平日多人

我搵左好耐得未有好位，
正想離開時我見到牆邊有人走，
我即刻去果個位坐，

呢個位，正正就係果次同嘉怡一齊溫書嘅位
原來風口位真係好凍。

忽然鄰坐嘅女仔輕輕揮一下頭髮
佢頭髮發出嘅洗頭水香味隨冷空氣一併吸入鼻孔

唔知有冇記錯，



呢陣香味好似嘉怡果種
不過身邊嘅已經唔係嘉怡…

呢排我成日無啦啦睹物思人

我諗…我都係時候放低呢段感情
嚴格黎講我地根本從頭到尾都冇開始過，
雖然有種失戀嘅感覺，
但都冇戀，又何來失？

我同嘉怡嘅愛情…

未開始，就完結



十一. 語音通話

每日，我都有同雅晴喺whatsapp傾計，
係純粹朋友間嘅對話

識左三個星期，
我同佢由陌生人變成朋友，
我地無所不談，
無論係佢喺學校嘅點滴、
平時生活上遇到嘅瑣碎事、
大家同屋企人相處嘅問題等等

當然，佢仍然會同我講佢同佢條仔啲野
我亦有同佢講我同嘉怡嘅事

就係咁，我同佢事無大小都同對方傾
我好清楚，
我地只係朋友
我冇諗過要將雅晴當做嘉怡嘅替代品

一黎，佢兩個相差好遠
二黎，佢有男朋友，我唔想做人第三者
三黎，我對感情好認真，
唔會輕易就同人拍拖，
就算我對佢好有好感，
但都唔會即刻開始，
會慢慢建立一定關係先，
同埋我對佢又未至於鍾意嘅地步

有一晚佢whatsapp我 

「喂你做緊咩呀  」[22:39]

「溫緊書…好悶呀  」[22:40]

「我都好悶…可唔可以打比你  」[22:41]

「好呀  」[22:41]

電話又震了

「喂  」

「阿謙!  」



「嘩做咩咁大聲，睇黎你好high喎  」

「係呀，好耐冇聽你把聲啦  」

「我都係啊  」

「有冇掛住我呢  」

今日雅晴唔知咩事，
雖然係第二次打比我，
但佢係咁用把好興奮、好雀躍
而又好甜嘅聲線同我講野

唔係，
呢把可能先係佢本身把聲，
因為上次佢成程聲沙我先冇留意佢把聲

「點解你好似好怕羞咁嘅  」

「係呀…我…一同女仔講野就會淆曬底…  」

「唔洗驚喎，我好好人架喎  」

「好啦…  」

…
…
…
…

「嘩差唔多成點半啦，仲唔訓，聽日你仲要翻學架  」

「唔緊要啦，同你傾緊電話嘛  」

「你聽朝起唔到身唔好賴我  」

「乜你成個阿媽咁架  」

…
…
…
…
…

果晚，我地傾到兩點幾佢先肯訓



根據經驗話我知，
正常一個女仔唔會無啦啦同個男仔傾到咁夜，

唔通…

雅晴佢…

鍾意我 
 



十二. 雨後放晴

我同雅晴雖然日日whatsapp傾計
見過相中嘅對方

但只係傾過兩次電話
真人見都未見過面
點可以咁樣就開始

到左某個星期四…

「你覺得hazelnut frappucino, vanilla latte同chocolate mocha邊隻好啲  」[18:38]

「em…mocha啦  」[18:40]

「好！信你一次  」[18:41]

「做咩咁問  」[18:42]

「因為我平時補習都會買杯飲  」[18:43]

「你就正啦有咖啡飲…我今晚要自己一丁友食晚餐  」[18:45]

「咁dry？！  」[18:45]

「係呀…依家諗緊m記定大家樂…  」[18:46]

「不如一齊食啦  」[18:49]

「你唔洗翻屋食咩  」[18:50]

「我平時星期四都自己食架  」[18:51]

「咁好啦，你幾點放  」[18:51]

「八點半  」[18:52]

「好啦我一陣喺你樓下間starbucks等你啦  」[18:53]

「好啦，你要準時喎  」[18:54]

我屈指一算，
車程大概半個鐘…
姐係我得翻一粒鐘準備？！



我迅速洗個頭再吹乾，
然後襯套正正常常嘅衫

諗諗下

仆街冇問佢食乜添 

算，求其拎一舊出街算 
斷估佢唔會同我食放提或者高級餐廳掛… 
我整頓好一切就著鞋出門口 

「我就放啦，你到未  」[20:24]

「到左starbucks啦  」[20:27]

「怕羞仔第一次見面緊唔緊張呀  」[20:29]

「好緊張呀  」[20:31]

「我落黎啦！  」[20:32]

我行左去佢落黎搭果個升降機大堂度等
一開門，我發現我仆街了… 

我唔記得左志傑佢地都有喺呢度補習
一開門見到佢地出黎

心諗仆街，佢地問起我喺度做乜我點答呢 

點知肥牛真係行左埋黎

「喂阿謙你做咩喺度嘅，等我地呀  」

「我…唔係呀  」

「咁你等邊個呀…  」

「咦阿謙做咩你會喺度嘅  」
志傑同龍仔都行到埋黎，異口同聲問我

正當我諗緊點算嘅同時另一部升降機打開門



「err  我…」 

「喂阿謙!!!    」

龍仔、肥牛、志傑:     

我心知不妙，踧踖不安，不知如何是好   

「err…hi雅晴…  」

「咦  點解…佢地喺度嘅  」

「er…冇…咁啱撞到姐  」

肥牛:「你地            」

「er…我同雅晴食個飯先，有咩遲啲講  」

「阿謙我地行啦  」
雅晴又用佢把J死人嘅聲同我講野 
仲拉住我隻手急急腳咁行
我用個好唔好意思嘅眼神望住佢地

冇耐我收到龍仔個message

「估唔到你地發展得咁快喎  」

我當時喺雅晴身邊，冇辦法回覆 
不過我想講
雖然雅晴就個無論外在內在都好靚嘅女仔
但我對佢冇乜特別好感
只係當佢朋友（暫時）

可能你地會屌我有得食都唔食好on9
但係冇feel就係冇feel
加上腦入面仲有嘉怡嘅存在
所以暫時未有心情溝女住 

我同雅晴走到街上面



「喂其實我地食咩架  」

「去到你咪知囉，總之有好野益你啦  」

「懶神祕，肯定貴野啦  」

「  」

我一直跟住佢，沿途我地有講有笑

同平時whatsapp傾計一樣 
雖然我一開始都比較靜
因為始終第一次見面 
不過佢j死人嘅聲線同笑得好甜嘅樣
迅速融化左我冰冷嘅心   
我慢慢多野講左同終於識講下笑

傾傾下，我地到左我地食野嘅地方…         

「歡迎光臨!(日文)」
一入到去個職員即刻大叫
我當堂呆左 

唔單止係比個職員無啦啦大叫嚇親

仲有我見到間舖嘅裝潢幾有氣派 

個職員行過黎
「請問先生幾位  」

「頂一眼睇曬啦，一男一女，兩個囉  」

「喂阿謙你傻左咩  」
「兩位呀唔該  」

個職員比我口快快屌左句之後塊面仲黑過黑松露  我有啲內疚 

「er…唔好意思呀  」

「兩位跟我過黎  」

我地跟住個職員去左牆角兩人卡位
然後個職員就黑口黑面走左

「挑  我有錯咩，擺明得兩個人仲問問問  自己冇眼睇架咩  」

「算啦  佢都係循例問下姐  」



雖然我認我果秒有啲衝動
但雅晴真係個好斯文、好善良嘅女仔

比著係我老母，佢應該屌左我十世 

「快啲簡食咩丫  」
雅晴遞左本menu比我
我一打開就即刻嘩左聲再lag左機 

「做咩咁呆呆滯滯嘅  」

「哦…冇呀，雅晴你都幾有錢喎…  」

「唔係呀，我一星期最多食一次o乍  」

「我諗我一個月最多只可以食一次  」

我望望餐單，
豬骨湯xx拉麵?$50 
xxxxxxxx拉麵?$75 
vvvvvvv拉麵?$76 

eeeeeeee拉麵?$80 

sssss辛辣拉麵?$87 
…
…
…
…
心諗我想食餐飯姐 
唔知大家仲記唔記得，
我未話同佢食飯之前仲諗緊大家樂定m記
依家價錢貴左2,3倍… 
不過難得雅晴咁有心帶我黎 
相信係佢認為呢間好食先同我食
睇住雅晴份上我死就死啦   

「你…平時食開咩架  」

「eeeeeeee拉麵  你諗好未呀  」

「em…豬骨湯xx拉麵啦  」

「唔該!  」

個黑面職員又行埋黎
「請問食咩呢  」



「一個豬骨湯拉麵同一個eeeeeeee拉麵呀  」

「一個豬骨湯拉麵同一個eeeeeeee拉麵  」

「係呀唔該  」

過左五分鐘左右野食送上了 
「嘩你果碗好似好正…真係一分錢一分貨…    」

「咁大碗我食唔曬架，我比啲你丫  」

「咁我唔客氣啦  」

講真雅晴呢種純品小妹妹依家真係買少見少 
但我依家對佢又冇乜feel
而佢又擺明車馬想溝我
我決定佢一個機會 
咪試下我地有冇可能囉

食完飯之後我地去左行商場
銅鑼灣有咩商場行呀 
唔係time's就hysan
一係就地帶果啲

我地就簡左行hysan 
行左幾間時裝店，
佢提意上誠品睇下

行行下發現雅晴幾鍾意睇外國嘅愛情小說 
我拎左一兩本黎睇，又真係ok嘅

有去過嘅都知誠品上面有層類似log on嘅部份
姐係買下家居日用品、擺設等等 

我同雅晴邊行一邊玩
玩到差啲比人屌 

之後我地行左去買旅行書果度 

之後我地行左去買旅行書果度
「係呢阿謙  」

「咩呀  」



「你鍾意咩國家架  」

「我…其實好多國家都好鍾意，特別係歐洲…我諗…我最鍾意係瑞典  」

「瑞典…都幾得意  」

「其實只要係凍嘅地方我都好鍾意  」

「我都好鍾意凍嘅地方呀  最好一年四季都冬天  」

「我都係咁話  咁你又鍾意咩國家呀  」

「你估下  」
佢咁啱拎起左本講日本北海道嘅旅遊指南 

「我估…女仔多數鍾意日本嘅  」

「係呀！！你咁叻嘅咁都估到  果然好了解我  」

「當然啦  」

「不如等你考埋DSE我地一齊去日本呀  」

「我都冇話我鍾意日本  」

「當係陪我去啦  」
竟然雅晴會扭我計

「咁我又冇話我唔鐘意日本  點解你唔同屋企人去要同我去嘅  」

「因為我每都同佢地去兩次  加上同佢地去會玩得好唔放…  」

心諗每年去兩次日本…真係幾有米… 

「但你父母會比你自己去咩  我咁窮…機票錢都唔夠  」

「哈哈我去左咁多次啲路都幾熟  至少識搭新幹線，我爸媽之前都比我同一個女仔friend去台灣 
冇問題嘅  」

「果邊乜都貴，我有錢搭飛機都唔夠錢住酒店…唔通要你同我訓街咩  」

（聽講自核事故後日本啲機票、酒店果啲好似冇咁貴[好似係]，但對我呢個窮撚學生哥黎講實在難以
負擔，唔好唔記得遲啲升學仲要一筆錢）



「我地夾錢住單人房囉  」

「你想我同你同床共枕  」

「邊個話同你訓一張床  係我訓床你訓地下呀  」

「頂…搞到我成隻狗咁…  」

「其實錢銀上嘅問我可以幫你解決  」

「what?!咪姐係請我去!?  唔係咁好喎」

行行下、傾傾下
咁就9點幾

「不如走囉，你聽日仲要翻學  」

「嗯  」

「我送你搭車呀  」
由於我同雅晴住得唔近
所以我冇辦法送埋佢翻屋企，只能送佢搭巴士

自果次同雅晴食完飯後之後我自己翻屋企了
我同雅晴嘅對話開始由whatsapp轉移到直接打電話傾…
次次都傾到十二點幾一點
不過冇約出黎，
因為佢屋企人唔鍾意佢成日出街
而且我又要溫書



十三. 重遇

有一日我去左我、志傑同龍仔嘅老地方: Starbucks 

一入到去，啲staff都差唔多熟哂 

一齊大叫「阿謙係咪例牌呀  」
次次都係咁
我都係求其hi翻聲回應佢地

點知一行入去我坐開個位時…

「hello阿謙  」

「嘉…嘉怡?!  」

「好耐冇見啦，溫書溫成點呀  」
今日嘉怡竟然著住果次我同佢一齊去自修室溫書果套衫
不過…

佢當時拖住一個人
呢個人，
就係阿琳同我講果個男仔…

唔知大家仲記唔記得阿琳係乜水
等我同你地回憶下…

====================

果晚，我決定問下佢喺另一班個friend，呀琳

「喂，我想問你啲野」[23:33]

「咩事呀」[23:35]

「係關於嘉怡架…」[23:35]

「嘉怡佢咩事呀」[23:36]

「我想知佢呢幾個星期做咩，佢變得好冷淡」[23:37]

「哦…佢都有同我提過關於你地嘅事…」[23:38]

「佢講咩？」[23:38]



「簡單黎講，佢發現自己諗多左」[23:39]

「下？！諗多左？佢點解咁講…」[23:40]

「佢話你地除夕發生左啲事，發覺原來係佢自己諗多左…」[23:41]

「姐係點呀？」[23:41]

「我唔知呀，佢仲話可能佢喺補習社識左個男仔，份人幾nice」[23:43]

「咩話？！補習社？！」[23:44]

「佢果間係補化學架，其他野我唔知喇」
「係呢，就咩無啦啦問起佢？」[23:45]

「關你咩事姐，冇野喇，唔該曬，bye bye」[23:46]

======================

「Tony呢個係阿謙，阿謙呢個係Tony  」

「hi阿謙  」

「hi…Tony  」
原來佢叫Tony…
佢冇我咁高
但拍埋一齊佢兩個高度幾襯

我已經唔叫靚仔
但佢連我都不如… 

身型同我一樣高高瘦瘦成支柴咁 
髮型亦同我相似

如果你有500度以上近視你可能會以為我同佢係同一個人黎 

不過佢係嘉怡條仔
正所謂
情人眼裏出西施
我冇資格評論

我見Tony同嘉怡各自手持一本中史教科書
相信佢地係黎一齊溫書 

我入去嘅時候正好係佢地離開之時
我個私家位正正喺窗邊，



我望住嘉怡拖住Tony離開嘅背影
令我諗翻起當初我亦係嘉怡嘅依靠 
曾幾何時嘉怡都挨過我膊頭 

個Tony唔知係咪特登做比我睇定點
佢突然一下攬住嘉怡 
仲咀左落嘉怡個頭度

果下我個心就好似比幾十把刀插落黎   

老老實實，
就算心入面放低左
個腦始終仲有記憶

見到Tony咀嘉怡果下
個心點都會un住un住 

果日我冇乜心機溫書
飲左杯野，坐左陣
就行翻屋企了

由間Starbucks行翻屋企有好多條路
今日，
我選擇左行海邊

唔知你地有冇試過，
一個人，聽住歌，吹住海風
靜靜地望住個海黎行
個人會不自覺諗好多野

當時，
我諗起以前同嘉怡喺學校玩嘅情況
諗起第一次同嘉怡食lunch嘅事
諗起聖誕節
諗起除夕
諗起last day

成件事就好似時光倒流
返回自己嘅記憶
以第三身角度望翻所有嘅事

我必須承認，即使我點放低嘉怡
但佢實在比左太多回憶我
而記憶同感覺唔同
唔係話放低左就永遠唔會諗起

我諗下諗下，心入面唔知點解感到一絲喜悅 



雖然剛才只係見到嘉怡佢地一眼
加埋望住佢地離開
成個過程4分鐘都冇

對比以前我同嘉怡
同而家嘅Tony同嘉怡
兩者所做過幾乎一樣
唔同嘅只係身分
Tony，係佢嘅男朋友

佢地除左一齊補化學
仲一齊修中史
睇黎佢地都幾咁夾
佢同Tony，先係一對

啱啱望住Tony企喺嘉怡隔離
就好似當初我同嘉怡企埋一齊咁
嘉怡嘅反應同以前亦一樣
我深信佢一定好愛Tony

見到佢地咁夾、咁恩愛
我替嘉怡好開心

今次行得好慢
平時行左半個鐘就翻到
今次行左差唔多個幾鐘先翻到屋企

沖完涼食完飯hea左陣

電話mon無啦啦發光 

螢幕上有個通知
{ Whatsapp 嘉怡: 喂阿謙.... }

我入左去，睇下佢講乜
「喂阿謙真係估唔到今日會喺Starbucks到見到你喎  」[21:44]

「哈哈，我都估唔到冇翻學嘅日子都會見到你  」[21:45]

呢次，係由last day開始嘉怡第一次同我講野

「你成日去果間Starbucks架？啲staff好似識你咁嘅  」[21:46]

「都唔係嘅，我通常考試先會去多啲，最多都係一星期三次  」[21:47]

「今日呢間我都係第一次去  」[21:47]

「我中四開始已經有去，係我同龍仔同志傑嘅老地方  我地有乜想開心share都會去果度坐低



慢慢傾  」[21:48]

「唔怪得啲staff一見你入黎好似見到個friend咁啦  原來已經咁多年  」[21:49]

「係呢你地睇落幾幸福喎  」[21:49]

「係呀，佢係我喺補化學果陣識架，原來佢同修中史  佢同你一樣咁nice，咁怕羞，咁搞笑 

」[21:51]

「點解要係"同我一樣"嘅」[21:53]

嘉怡冇即時回覆，但仍保持在線上
我估佢應該係諗緊點答

「因為你係第一個對我咁好嘅男仔，你已經成為左我日後簡男仔嘅標準…」
「其實…我仲未放得低…」[21:59]

頂究竟咩事呀 
平時想有女又冇 
到依家就黎考DSE就一次過黎兩件… 

不過

見到佢咁講，
雖然有少少興奮，
因為我對佢依然好重要 
不過亦好替佢擔心，
因為我對佢太過重要 

同埋，考DSE之期不遠矣
呢個時候仲諗咁多呢啲野真係會比佢累死 

仲有，我對佢已經冇左鍾意嘅感覺，
加上我正諗住試下同雅晴有冇機會，
依家你竟然講啲咁嘅野…
（我之前話見到Tony攬嘉怡個心un住un住係因為我後悔）

我唔知點答好…
「嘉怡你想講咩我好清楚，不過DSE就殺到埋身喇，呢啲野不如遲啲先諗啦」
「而且你又有Tony，你要搵嘅唔應該係我」[22:04]

「好啦…咁我溫書先喇」[22:05]

「好的，遲啲再傾」[22:06]



我feel到嘉怡好失落
佢根本係當Tony係代替品
但我依家真係冇辦法
佢又唔知雅晴嘅事
冇理由因為嘉怡咁講
而傷害雅晴再同佢一齊

由於件事太複雜同埋我都要溫書所以冇再諗，順其自然啦



十四. 交代

過左好幾日
龍仔send個message比我

「係咪有人有野要解釋呀  四點老地方等  」[15:23]

我已經做好心理準備，接受佢地嘅盤問…

「阿謙係咪例牌呀  」

「係呀唔該  」

我行去我坐開果個位
見到龍仔已經到左

「你冇叫埋肥牛同志傑咩  」

「志傑話佢就到，冇叫肥牛呀  」

「阿謙嘅Grande  ? Latte!  」
我行去拎杯野嘅時候志傑都到左

「喂屌你，我同龍仔淨係知你同雅晴有用短訊交流  但估唔到你地咁快喎  」

「係囉！得左米又唔話我地知  」

「咪住  果日件事唔係你地諗咁架，係因為我果日得自己一個食飯，原來佢又係，點知佢竟然問我
同唔同佢一齊食…」

「哦…等我地仲以為你咁勁同人拍拖添  」

「咁食完餐飯有冇下文呀  」

「咁緊係有啦，我諗住試下同佢有冇可能  」

「btw龍仔做咩唔叫肥牛出黎傾嘅  」

「因為我驚佢接受唔到  」

「又係嘅，果晚佢見到你兩個一齊去食飯之後佢係咁講起你兩個，瞎都都睇得出肥牛鍾意雅晴  」



「咩話?!肥牛鍾意雅晴!?我以為佢同你一樣已經冇同雅晴聯絡  」

「果晚志傑走左之後得翻我同肥牛，佢話我知佢覺得雅晴好似對佢有啲野  」

「咩野呀  」

「姐係例如whatsapp入面會加心心眼果啲樣囉  」

「屌我同你whatsapp都加心心眼啦唔通我係gay咩」

「你都唔係唔知肥牛有狗衝嘅基因架啦  」

「咁又係…咁我地可以點樣話佢知其實係佢自己諗多左？」

「以你同雅晴嘅關係最好都係由我同志傑講好啲  」

之後我地講下食飯果日發生左啲咩事，講下前幾日喺呢度見到嘉怡



十五. 陽光

第二日夜晚，我見溫書溫到好攰好悶
於是打算打比雅晴吹下水 
反正係星期五，佢第二朝又唔洗翻翻學 

覺得有少少怪
因為今次係我第一次打比雅晴
之前都係佢主動打比我

「喂  」

「hi做緊咩呀  」

「畫緊畫  」

「視藝啲功課  」

「係呀  」

「阻唔阻你啊  」

「唔阻，我平時畫畫都會同個friend傾電話  做咩呀  」

「冇，見溫書溫到悶咪打比你囉  」

「係咪掛住我呢  」

「係呀掛住你把聲呀  」

「嘻嘻，其實我啱啱都想打比你  」

「係喎你記唔記得食飯果日咪見到佢地嘅  」

「係呀做咩  」

「原來肥牛話佢覺得你鍾意佢  」

「唔係掛，點解佢咁講嘅  」

「聽龍仔講佢同你傾計時你會用心心眼  」

「心諗我同啲男同學都會加心心眼啦  同埋我都唔係成日用嘅  」



「咁你多數同佢傾咩呀  」

「其實冇咩架，次次都係佢hi先嘅，講真我有時真係唔想應佢  」

「點解嘅  」

「因為佢成日講埋啲笑話好無聊，由成日講自己野，都唔知比咩反應好  」

「哦…原來係咁…  」

「佢同你真係好唔同，起碼你會聽下我講野，有時會搞下笑，要認真時又好認真  」

「得喇得喇唔洗借機讚我博加分喇  」

傾下傾下，雅晴話想星期六約出黎
咁我見我都成個月冇行過街
咪答應佢囉 

（上次單野唔算行街呀，我本身係想食飯） 

到左星期六…

我準時6點半喺地鐵站等雅晴
我好唔鐘意人遲到 
（除左翻學） 
當然15分鐘?都ok嘅

等左唔夠5分鐘就見到雅晴出現
心諗: 嘩準時嘅女仔真係好到不得了 

我地會合完就去左金百利棟野食晚餐
冇記錯的話，

好似係食意大利野 
廢事幫人賣廣告 

之前同班friend都黎過呢度食
覺得食品唔錯
個感覺又幾舒服
啲野又唔算貴
連窮撚都表示物有所值



所以今次選擇左呢間同雅晴食 

講真同女仔喺呢間野食的確幾有撐台腳feel
姐係好似睇西片啲情侶去西餐廳食野咁
因為啲燈光好柔和

果刻，我終於對雅晴萌生愛意         

食完野，我地坐左喺餐廳入面傾左陣計先結賬

之後去左時代行街，當然有入去時裝店睇衫啦 
我發現雅晴唔會買名牌貴衫，
衣著普普通通但襯得好好睇 

之後去左page one睇下有咩得意野
「哇個音樂盒好靚呀  透明色見到入面嘅結構，啲聲又幾掂  」

「睇下你個樣，笑到咁甜，係咪想要呀  」

「唔啦，成$70幾蚊咁貴…  」

雅晴扁一扁咀
擺明想買啦 

「哦…咁算啦，喂雅晴你睇下，呢部即影即有相機幾靚喎  」

「嗯！我都想買一部呀，我好鍾意影出黎啲相嘅色調呀  」

「點解唔買嘅  」

「因為未儲夠錢  」

「你食少餐拉麵都儲到啦  」

「你理得我  」

之後我地行左出店外，我見到前面有廁所

「喂前面有廁所啊你去唔去啊，我喺呢度等你  」

「都好，你要企定定等我架，唔準走開  」

「得喇得喇快啲去啦  」



估唔到咁易就駛走左佢   

我隨即9秒9衝翻入page one
搵翻個音樂盒
簡個新淨少少嘅就去比錢

「先生有冇xx銀行嘅卡？有嘅話有八折  」

「冇呀  」

呢個時候，
我喺櫃台見到雅晴去完廁所出翻黎

我心諗有冇咁快呀… 
當我心裏面屌緊個職員龜速收銀嘅同時

電話又震了 

我望望來電顯示
{ 雅晴 }

仆街！我聽左咪佢知道我喺邊!? 
我係想比個驚喜佢姐…
結果，
我冇聽到個電話… 
前後雅晴打左3次比我
個on9收銀員先收完錢

「先生洗唔洗袋    」

「頂唔洗呀  」

我將個音樂盒袋入褲袋就走了

一出到去
遠處已經見到雅晴一個人好焦急咁等緊
但佢見我唔到
到佢見到嘅時候就即刻鼓起泡腮

「sorry呀要你等咁耐  」

「衰人你去左邊呀  又話會企企唔走，你知唔知我一出黎見唔到你  打電話又搵你唔到幾驚啊 
我以為你唔要我呀  」

雅晴眼濕濕



「我估唔到你咁快嘛  我依家咪喺度囉  有個咁靚嘅女仔做我女朋友我點捨得留低佢一個呀  唔好
喊啦傻女  」

我講完就將佢抱入懷裏

「邊個話我係你女朋友呀  」
雅晴回復翻原有調皮嘅語氣

「哦咁算囉，仲諗住比個驚喜你  慳翻  」

「唔濟呀！咩驚喜，快啲話比我知  」

「唔比住  」

之後我地行行下入左間琴行

「雅晴我記得你彈琴好叻架  」

「邊係呢  」

「八級都唔叫勁？  」

「em…係掛  」

「我想聽下你彈琴  」

我同佢坐底左
雅晴打開琴鍵個?深呼吸左下
雙手放上琴鍵
等左一秒就開始彈

我除左望住雅晴雙手在琴鍵上起舞
聽住琴發出輕快嘅旋律
仲不時望下雅晴認真投入彈琴嘅模樣
真係好吸引… 

「喂阿唔好望住我啦，我緊張架  」
雅晴停止左
怕怕羞羞咁同我講

「好好聽  」
「好靚  」

「唔好讚人啦，呢首歌係前年考七級嘅歌黎架  」



「我真心架  喂雅晴  」

「咩呀  」

「合埋眼先啦  」

「做咩事神神秘秘咁嘅  」

「唔好理啦  快啲合埋  」

我確保雅晴合埋眼後，
離開左坐位
行到佢身後

從褲袋拎翻個音樂盒出黎
上完鏈就將個盒放喺佢耳邊

雅晴聽到音樂後露出了微笑
依然閉著眼

「啲音樂…咁熟嘅  」

「你睇下咪知囉  」

佢張開眼，目光聚焦在我手上嘅音樂盒

雙眼發亮
展露出一副純真、幸福嘅笑容

佢無講野，
我地兩個對望住
佢雙眼又變得水汪汪
雅晴真係一個好感性嘅女仔

我自問唔係個好浪漫嘅人
又唔係啲好識表達自己嘅愛嘅人
甚至會串下佢
令鍾意嘅人感到失落

但坐喺我面前嘅雅晴
一個被人hurt得好深嘅女仔
比人一種楚楚可憐嘅感覺

內心卻天真調皮
經常向我撒嬌（不是姣）

究竟是為了掩飾自己的傷口



還是真的把那段回憶撤底遺忘

我不知道

不過我決定把她從黑暗、憂傷中營救出來
治癒她的傷口
給她更多的快樂回憶 

一個品學兼優，充滿氣質，簡單樸素，溫柔體貼，善解人意同調皮可愛嘅女仔依家真係好難搵
呢啲機會真係可遇不可求

唔知呢啲算唔算塞翁失馬焉知非福

雖然我同雅晴相識過程好兒戲
但我好肯定上天係有意讓我倆相遇的

音樂盒嘅音樂播完了
我坐翻去雅晴身邊

今次
經過教訓，我學會主動
即使我依舊內心極度淆底
我主動錫落雅晴嘅嘴唇

佢亦冇抗拒，閉上雙眼
二人共同享受這甜蜜時刻

咀左十幾二十秒
忽然我清醒過來
我諗翻起我地喺琴行
大庭廣眾做呢啲唔係咁好
所以咀多兩啖就收手了

我怕再錫落去我嘅獸性會被激發出黎
然後我發現，
雅晴除左佢對大眼可以吸走我靈魂外
原來佢嘅嘴唇都有相同功能

我拖住雅晴步出琴行
出翻大街，
我見時間仲早（9點幾）

於是帶住雅晴去左食frozen yoghurt
估唔到佢幾原來好鍾意食藍梅 
係咁叫個職員裝多啲藍梅比佢 

我就隨便簡左蜜糖星星同士多啤梨 



雅晴食得津津有味嘅樣 
我永遠都記得

雖然佢只係細我一年
但好似一個小妹妹
見到佢笑
你自然都會笑

原來除左佢對大眼同雙唇可以吸走我靈魂外
仲有佢嘅笑容都可以

「阿謙食唔食呀  」
佢保持迷人嘅笑容問我

「嗯  」

佢用啱啱從口裏提出嘅羹畢左一啖比我

「人地餵你食野要點做啊  」
「啊啊啊  」

我跟住佢一齊「啊啊啊  」

「乖喇  」

救命呀 
我就黎比雅晴嘅笑容殺死啦   

為左唔好再比佢繼續笑 
我重複上述步驟餵翻佢 
點知食完佢仲開心       

不斷嘅你餵我我餵你
咁就餵左半個鐘
旁邊嘅座位不斷有人坐低、離開
有一個人
有一對情侶
有一大班朋友
有一家大細

我地冇刻意細數有幾多人坐低過
因為我地都沉醉喺屬於我倆嘅二人世界入面

食完甜品
時間都唔早



我同雅晴再次去到上次分別嘅巴士站
再次係我陪佢等車
直至佢上左車我再等巴士回家

呢個巴士站
成為我地每次見面最後去嘅地方



十六. 大惑不解

果日之後，
我又再次重回一堆書同筆記嘅懷抱 

而雅晴亦繼續過佢嘅學園生活 

當然我地每日都有用whatsapp傾計同間中傾下電話啦

其實我真係好想再約多次雅晴出黎 
奈何我要為DSE作最後衝刺 
真係冇多餘嘅時間去玩

好彩雅晴都好體諒我 
知道學業為重
所以從未抱怨我地少見面

溫到攰同雅晴傾下計即刻咩疲累咩壓力全部冇曬 

有時我真係好想知點解雅晴個on9前度可以咁唔知足
有個咁善解人意溫柔體貼嘅女仔做女朋友仲可以去溝其他女

真係r爆lin頭都唔撚明 

結果有一次同雅晴傾電話嘅時候
好奇心驅使我問左呢個問題

「話時話，你同你個ex攤牌果陣你有冇問佢點解出去溝女  」

「有呀  」

「咁佢點答  」

「佢話因為我唔肯同佢扑野同埋話玩厭左我喎  」

「聽講佢好似仲低你一form架喎  大家學生哥咁快話要扑野  為扑野而拍拖不如比錢佢去叫雞好過
…  」

「你咁醒嘅，我當時都有話比錢佢去叫雞  」

「係喎你地雖然唔同form，但始終同校…分左手後點樣面對    」

「唉講起就傷心  條賤人同佢啲女同佢啲friend話係我比綠帽佢戴，搞到依家喺學校佢啲friend同有
堆女仔成日行過比說話我聽…  」



「下…佢自己啲仆街野隻字不提」

「嗯…其實佢講埋都冇分別  佢啲女都知佢係呢類人，但佢依家講到好似係我衰先  」

「咁你依家翻學點算    」

「好彩都有班朋友知成件事係點，企喺我果邊，等我喺學校可以同人傾訴下  」

「真係慘…我估你呢排喺學校一定過得好唔開心…」

「其實都唔係嘅，我同佢又唔同form，平時好少見  」

「咁都好啲…記住呀，有咩唔開心都要同我講呀，我一定會耐心聽架  」

「知喇  以後我乜都同曬你講得未呀  」

每日就係咁

起身->食早餐->溫書->
食午餐->溫書->
溫習+同雅晴whatsapp->
沖涼->食晚餐->溫書+whatsapp->

溫書(可能同雅晴傾電話)->訓教 

無限loop

人生越黎越乏味   
縱然有雅晴陪伴
但每日都咁過真係好想死 

連龍仔志傑肥牛佢地都冇見過 

於是，
我決定每日食完lunch就同志傑去自修室溫書
有人陪溫都唔錯
唔識可以講出黎大家一齊諗 
悶又可以hea一陣 

過左一個星期
dse終於殺到埋身 

第一科係中文說話 
我一向對卷四說話唔太擔心 
因為我一向喺呢份卷表現唔錯 



到左考果日…       



十七. 2號同學你好

果日朝早中文科miss約左同另外四位都係同日考嘅同學翻學做下小組討論
當係warm up下 

雖然我ok有信心
但話曬都係公開試
難免會有啲緊張 
心中只能祈求小組討論嘅題目同組員正正常常就得 

去到考試嘅學校
緊張嘅心情有增無減 

我whatsapp雅晴
「到左xx中學喇，好緊張呀  」[16:34]

「加油呀，pray for you  」[16:34]

「我要熄機啦，考完即刻向你匯報  」[16:35]

「好啦！加油加油加油！等你好消息  」[16:36]
之後我就熄左手機，走上樓梯 

入到備試室
雖然坐無虛席
但竟然靜到蚊飛都聽到
心情好沉重之際

我發現斜前面有個女仔幾靚 
心諗如果一陣同組就正 
不過冇用呀
都冇可能同組… 
冇得同佢交流

「各位考生你地可以喺呢段時間去洗手間，洗手間喺落一層樓梯轉右直行盡頭，記得要喺五點正前翻
到  」

由於我實在太緊張，
我第一時間去左廁所冷靜下

不過冷靜完入翻課室依然好緊張 

我手心冒汗嘅情況好似扭濕毛巾一樣

隨即



個阿sir開始讀出考先編號點名 

「130xxx369」

「到！」

「130xxx167」

「到！」
…
…
…
…
…
「132xxx487」

「到！」

「130xxx888」
我等左半秒
竟然冇人嗌到
我心諗邊條柒頭考試遲到咁on9
諗左陣覺得唔對路
我望一望自己個number…

1…3…0…x…x…x…8…8…8…
shit
原來我就係果個柒頭… 
我即使大叫「到！！！」
好彩只係遲左1秒嗌

但之後我聽到一兩下零星嘅竊笑聲
我果下先發覺自己叫得太大聲…
我即使面都紅曬 
伏左喺台面
「屌…好撚柒呀…  」
我細細聲講
不過我竟聽到我斜前面個靚女細細聲笑左下

仆街我果下真係柒到谷底

點完名後個阿sir又讀考生編號
今次被叫出去嘅姐係同一組
今次我落足耳力聽佢讀
第一組冇我份
第二組都冇我份
第三組…



「130xxx898」
「131xxxx99」
我斜前面個女仔企左起身，
行左出去排隊
我心諗冇喇…冇可能有靚女同我同一組…
「1xxxxxxxxx」
「13xx12345」
「130xxx888」
咩話!?!?
我喺腦入面重播多次條友讀嘅數字
wtf真係我，
我一起身，
又見到有人笑9我
肯定係仲未笑完我on9

行出去果刻，
再次感受到課室入面一片沉寂
當我仲以為我係全場焦點時
原來只係成為左一個人嘅焦點

佢，就係果個靚女 

佢企左喺出面排隊時望住我出黎 

我見佢望住我
我更加緊張 
但我諗翻起佢啱啱有份笑我
我個樣即刻勁尷尬
佢見到我個表情咁奇怪
又即刻笑左（好想笑但唔準笑嘅樣）

排隊嘅時候
我發現佢同我著嘅衫嘅顏色99%一樣
牛仔布色衫
一件暗紅色冷衫
牛仔褲
啡色鞋

心諗唔係掛…
同人講冇夾過人地都唔信

更難以置信係我竟然可以同佢一組

上天真係對我不薄 

我地拎完分紙之後翻翻個位坐低
我一坐低就開始諗有冇方法可以問佢個電話做個friend

我好清楚我已經有雅晴，



所以我真係純粹想識佢先有呢個念頭
我當時on99諗，
一係喺小組討論最後我做總結嘅時候最後加多句:
「唔該有請二號同學考完試後喺樓下等一等我，我有野同你講  」

點知個阿sir就叫分左組嘅去預備室
我嘅思緒由ff返回現實
入到預備室，
有個miss派討論題目比我地

我收到題目後
雖然唔算難

但好似唔知點諗point好 
加上身邊啲人好似發左癲咁係咁寫野 

我開始懷疑自己會唔會比人做低… 

準備時間完結
我同其實組員一齊入左考試嘅課室

由於我係五號同學，
所以坐最邊
講野時唔洗左望右望

而且我一望向對面

二號同學就坐喺我正前方 

喺成個小組討論過程中
我覺得好輕鬆
成個人都好自然
可能因為得到二號靚女心靈上嘅安慰

令我冇咁大壓力 

我好記得，
有一次二號同學發言
我作為組員當然要望住佢
扮曬一本正經咁聽佢講
但佢一路講
竟然淨係望住我

果一刻，
我真係覺得成個討論只係得我同佢參與
開心嘅時間過得特別快
討論時間已到
我地翻到預備室
等待一分鐘朗讀玩節



我啱啱緊係冇on9叫佢考完留低啦
大佬呢個DSE黎架
講完個考官比個1我咪pk

我喺等待嘅時候諗起
一陣一個考完到下一個
靚女係第二，我係第五
咪姐係冇機會問？！ 
屌 
唔知係因為比呢件事分左心
定係冇左二號同學照住
我一考嘅時候就知今次仆街了
個人好緊張
讀錯左3,4個字
而且又欠缺感情 

我有預感呢part個分都係麻麻地…
我考完之後仲喺走廊慨嘆左一聲

試都考完
依家怨黎都冇用

之後我重整心情
呢個時候我諗起二號同學
我即衝落樓梯
衝出學校
衝去附近嘅巴士站

只見空無一人嘅巴士站
相信啱啱走左架車
我估佢都登上左果班巴士

其實，我只係想同講聲多謝
冇左佢我諗我一定淆到唔敢出聲

之後我上左另一架巴士
開翻部電話

向雅晴匯報戰況 



十八. 激情

「考完！  」[18:58]

「咁早？！  」[18:59]

「係呀，我係屬於最早果批  」[18:59]

「考成點呀  」[19:00]

「ok啦…係朗讀差少少…  」[19:02]

「算啦，其他卷比心機咪得囉  」[19:03]

「唔知係咪因為你幫我祈禱，我果組出現左個靚女  」[19:04]

「唔會架  我祈禱話希望你可以好平平安安咁考完個試  」[19:05]]

「有個靚女同一組我的確好平安  」[19:05]

「衰人你肯定掛住望女仔啦  」[19:06]

「望就一定望架啦  有靚女都唔望果個人肯定有問題  」[19:06]

「姐係你有靚女得架啦…唔洗理我啦  」[19:07]

「唔係唔係  我見到個靚女就諗起係你，好似同你一齊考試咁，個心定曬  」[19:08]

「信你至奇啊  咁嘅籍口都講得出  」[19:09]

「你無論外表定內心都咁完美，我點會唔理你呀，一陣你比人搶左我咪仆街  」[19:11]

「超你講乜都得架啦，我唔傾住啦」[19:12]

「做咩呀  你真係嬲我    」[19:14]

「唔係啊  我聽日數學大測，要溫書啦  」[19:15]

「哦…咁我唔阻你啦，唔識就問我啦  」[19:15]

「嗯  」[19:15]

成程車，我聽住歌



慢慢…我訓著左…

「細路起身喇！  」

「細路起身啦  趕住收工呀    」

「  屌咪煩啦    」

「起身呀  總站喇  仲訓  」

「下      仆街  唔好意思  」
我狗衝落車
望下四周

「屌邊撚度黎架    」
之後睇下個車站牌

「仆街黎左香港仔…  點樣出翻去呀  」

我忽然諗起雅晴住鴨洲 
於是我直接打電話問佢 
我廢事用whatsapp問…

問到聽朝都未問完… 

「喂  」

「喂雅晴救命呀  」

「咩事呀      」

「冇…我啱啱搭車訓左飛曬所有站黎左香港仔…  」

「哈哈仲以為咩事  原來係有個傻仔盪失路唔識翻屋企  」

「頂咪笑我住啦  快啲教我點出翻城市先啦  」

「依家南區好荒蕪咩  還掂你又黎左呢頭，我又溫到有啲唔明，不如你黎我屋企教我數啦   
」

「下，你…屋企人比咩…  」

「你今日好好彩，我爸媽去左飲，冇12點都唔翻    」



「咁點去你屋企呀  」

「你去xxxx搭zz號小巴去到總站就係架喇，我會喺果度等你  」

如是這，我依照雅晴比我嘅指引去搭車 

由於係搭到總站嘅關係，
我好安心咁慢慢坐，
欣賞下四周街景，
了解下雅晴居住嘅社區 

其實…都冇咩特別 

坐下坐下
咁就到左總站

雅晴已經企左喺度等緊 

心諗雅情真係個好有時間觀念嘅女仔 

「等左好耐拿  」

「唔係呀  」
佢一講完就撲埋黎攬住我
仲強吻我

「好耐冇見啦阿謙，好掛住你呀  」

「我都係呀，冇見一排好似肥左少少喎  」

「邊有啊  明明我keep住有做運動架  」

「肥少少咪仲好  過左發育期先減肥先好呀  」 

我當時冇解釋比佢聽點解
我諗你地都知原因

「係咩  係喎上到去先傾啦  」
佢拖住我隻手，
好愉快咁拉住我行

我都係第一次上女仔屋企
難免會有啲緊張
我從後望住雅晴嘅背部

先發現佢今日嘅衣著打扮唔同曬
今日佢紮左條馬尾
著左件紫色Nike風褸、



學校個pe短褲加對白波鞋 

估唔到一個充滿藝術氣質嘅雅晴都會散發著一種陽光氣息 

條運動褲只係去到大腿嘅一半 
雙腳嘅皮膚比手同臉更白 
相信係平時多時著長褲導致雙腿甚少受陽光直射 

入左屋
我地除左鞋
雅晴入左房
我就參觀下雅晴起居生活嘅地方

個廳真很好企理
成間屋冇乜多餘野

「唔好嫌地方亂呀  隨便坐下啦  」

「咁都叫亂嘅話我諗唔到我屋企叫咩  」

「你入黎啦  我有幾條數想問你呀  」

我行到入房
真係好整齊
同個廳一樣以木為主
床上面有啲公仔
床邊係書台
書台都好整齊
台上嘅書井井有條咁排列
總之成間屋就好整齊 

「嘩好熱呀，除左件風褸先  」

雅晴一拉開拉鏈
除左件褸
只剩下一件緊身嘅黑色背心 
望真啲
原來連bra都冇戴 

因為件背心嘅承托力已經好足夠 

佢豐滿嘅身材使我目不暇給
雅晴轉過黎正面面向我

空間不足嘅背心令佢嘅雙峰之間擠出一條馬里阿納海溝 

佢望住我望住佢目瞪口呆
「望咩姐，未見過女仔著背心咩  」



「雖則我閱女無數  但在我眼前嘅可以稱為奇境  儒子可教也  」

「教教教  我叫你黎唔係叫你教呢啲野呀，快啲黎教我數  」

由於得一張凳，所以我坐喺床上

「呢條問呢兩個平面嘅夾角係咪呢個呀  」

「唔係呀，應該係…呢條線…同…呢條線嘅角  」

「點解嘅  」

「…………………………，明唔明？  」

「係喎  你唔講都唔知原來個圖可以咁睇，你好勁呀  」

「你依家試下用呢個方法計下一條  」

我睇睇下雅晴計數
發現佢認真做野嘅樣真係好靚 

一路教佢嘅期間
我對眼經常不自覺望落佢魔鬼般嘅身材 
唔得 
我要去廁所冷靜下 
我入到廁所即刻起勢洗面
我再唔清醒下我驚我把持唔住

入翻雅晴間房後

「做咩去咁耐廁所嘅  我聽到你開左好耐水喎  唔通你入廁所打飛機  」

「咩呀我洗面咋  點解你會咁講架」

「因為啱啱一路做果陣我見到你係咁掃視我個身，你一定頂唔順啦  」

「err…咁都比你發現到  但我冇打j啊  」

「得啦得啦快啲過黎教我啦  」

「教你打j？  」

「教數呀  咪成日諗核突野啦  」



我再次坐翻落床
情況同頭先冇分別
但今次我望雅晴個樣多啲

「喂呢條啱唔…」
雅晴抬起頭望住我
果下
我倆四目交投
我真正感受到通電嘅感覺

我地靜左落黎
凝視住對方

大家嘅面慢慢靠近
大家嘅嘴唇慢慢接觸到
大家嘅眼慢慢地閉上

雅晴坐喺凳上面
身體傾前同我接吻
大家都好陶醉

我嘗試把身靠後，
把雅晴牽引過來

雅晴與我嘅雙唇似乎不能分離
她離開椅子，俯身爬上床
用雙腿把我的腰夾住

我躺在床上動彈不得
雙手抱著雅晴的纖腰
撫摸其背部

雅晴的秀髮把我倆的頭誚?有如矇上黑幕
看不見四周
令我們更專注地親吻

房間只是我們兩人
雅晴的呼吸聲我都聽得一清二楚

漸漸地
我們親得更投入
雅晴的呼吸漸漸變得急速起來
我把手移上她的頸後
並開始親到她的臉頰，她的耳珠
她的身體不自覺地震了一下
雅晴的頭放到我的右邊面
每一下的呼吸聲變得更強烈



雅晴把整個身體壓在我身上
那雙峰在我胸膛上不斷擠壓著

我抱著她橫轉了一下
是男上女下的姿勢
我繼續親吻雅晴雙唇
她把舌頭伸進我嘴內
觸碰我的舌尖
互相把舌頭交纏
真的可以用舌戰唇槍去形容此情況

雅晴的手爪著我的頭髮
無任何依靠的雙腿在床上伸縮、夾住我

我把手伸進她的緊身背心
她的體溫傳遞到我的每一根指頭
她，很熱

我繼續由雅晴腹部向上探索
逐漸感應到她引以為傲的胸脯

我自問手掌還算大
但在我手上的
是一手不能盡握的乳房

我擠了一下
雅晴的身隨即震了一下
我繼溫柔的輕按著

「好…好熱呀」
聽到雅晴這樣說
我把手取出
緩緩地幫她脫下背心
同時，
她亦把我的上衣解開並脫下

她的雙峰赤裸裸的在我眼前
我再次與她接吻
體溫在交換著

我由她的雙唇
到頸
到膊頭
到心口
到胸
到乳頭



每一下我把咀接觸到她的身上
她都會不由自主地抽搐起來
我慢慢上移回她的咀上
那時她的身體已經不繼在扭動著

我的手由上而下撫摸
到達她的褲上

呢個時候…
我諗起啲野… 

就係我諗住再進一步時
我諗翻起雅晴嘅往事
佢就係因為佢ex想強行同佢做所以令到佢有少少陰影 
我唔想令佢難受 

縱然佢今次冇反抗
但feel到佢未ready
我唔想因一時快感而令到佢難受

加上我地仲細
佢仲翻緊學
萬一唔小心搞大左咪死

我停左落黎
嘴唇慢慢離開雅晴嘅頸
我抬頭望住雅晴

「我地…我地唔可以咁架…」

雅晴似乎知我諗起佢同佢ex嘅事

「sorry呀，因為果件事搞到你冇曬引…  」

「邊係呢，我感覺到你好似未準備好  」

「對唔住呀…都係我唔好啦  」

「又唔好咁講，呢啲野唔係你情我願嘅話做黎都冇意思啦  更何況我地仲細，我唔想因為一時貪玩
而毀你前途…  」

「多謝你呀阿謙，我諗如果係我ex佢上左我好耐  」

其實除左果件事之外
我諗起我決定同雅晴開始果日同自己酗U嘅承諾:



　　我決定把她從黑暗、
　　憂傷中營救出來，
　　治癒她的傷口，
　　給她更多的快樂回憶

愛呢啲野，第時大把機會做
但一定唔會係呢一兩年發生嘅

我錫左雅晴額頭一啖然後坐翻起身
望一望書台個鐘
原來已經八點幾

「不如…我整啲野食先  」

「嗯，咁我沖個涼先，條褲…有啲濕…」

（頂雅晴唔好講啦，再講我比人block，個故冇人睇架喇）

「哦…沖快啲喎  」

之後我去左廚房睇下有咩材料
原來全屋只係得午餐肉  、雞蛋  、一棵菜心  同6,7包公仔麵  …

姐係擺明局我整餐蛋麵搭條菜啦 

我處理材料用左唔夠20分鐘
雅晴就沖完涼



十九. 回憶

佢走左入黎睇我整野食 

「嘩好似好豐富喎  」

「下得午餐肉同蛋都豐富?!  」

「我見你又洗菜又煲水就覺得好似好豐富  」

「其實…你有冇整過野食架    」

「冇呀，又細到大早午晚三餐都你媽咪幫我搞掂嘅，一係…就出街食  」

「咁你平時自己一個喺屋企點算  叫外賣  」

「我都唔知啲茶餐廳電話係乜…樓下得m記但又唔想食…我通常煮公仔麵食  」

「咁都好啲…以為你唔食  」
我當時炒完菜，煎緊蛋同午餐肉

「點解你可以用同一個鑊一次就煎兩樣野嘅  」

「我平時都係咁煮架，慳時間嘛  」

「咁你呢鍋滾水用黎做咩架  」

「煮麵囉    唔係咁煮架咩  」

「我平時將個麵放落個碗度然後倒熱水浸軟啲麵就食架啦  」

「你果個係即食麵，姐係杯麵嘅食法黎架  呢啲麵要咁煮先得架  學野啦（我開始煮啲公仔麵），
你平時咁煮又食你唔死果下好野  」

其實用雅晴個方法煮得唔得架？ 

「去死啦衰人仲笑我  咁我真係唔識嘛  」

「我記得有啲麵個包裝紙有說明書教你點煮  」

「咦！唔理你呀  」
雅晴扮嬲，但仍然睇住我煮野食



我當時心諗，雅晴好多方面已經好好
如果有埋煮野食嘅技能就perfect喇 

我煮完之後拎住兩碗麵出飯廳
雅晴已經流曬口水 

「嘩好撚熱  趁熱食  快啲黎試下碗聞名古今中外嘅謙哥餐蛋麵  」

我同雅晴食得興高采烈之際
我電話震起來

原來係老母打比我
「喂  」

「死仔包你捨得翻黎食飯未  呀」

仆街唔記得同阿媽講我唔翻去食添 
「我…今晚唔翻黎食飯呀  」

「做咩唔翻黎食呀  」

「冇…我…去左溫書  自己食」

「你好快啲翻啦  」

「得啦得啦好煩呀bye bye  」

雅晴唔知咩事喺度笑
「你同你媽咪講野好好笑呀  」

「有幾好笑呀…  」

「好笑呀  乜你冇同你媽咪講我地拍拖咩  」

「緊係冇啦，比佢知道我考試仲拍拖實打爆我個頭  佢係果啲唔容釦?#21946;讀書時期拍拖嘅老
母…  」

「哦…不過我媽咪都係  」

我地食完野洗埋碗入左房

「阿謙  」

「咩呀  」

「我想知你更多  」



「更多？例如呢？」

「例如…你同嘉怡嘅事…」

{三年前}

有一日我喺屋企用緊電腦
上緊Facebook
見到有個女仔on左成日
其實我每次上fb都見到佢online

「嘉怡?!  」
我睇完個名都唔知邊個
以為係我9add嘅人
於是我入左去佢profile諗住unfriend
「3xx個共同朋友!?  」
見到佢原來係大我一年
我就以為係高form

我禁左朋友果一欄
發現原來所有共同朋友都係我果級
姐係話佢同我同級 
我好奇心驅使我繼續調查落去

我入左相片果度睇下佢咩樣
發現佢除左profile picture外冇任何相簿了
咁我唯有睇佢啲自拍啦 

一睇

心諗點解呢個人我見都未見過嘅 
我記住左佢個樣

諗住翻到學校睇下真人 

但過左3,4日都見佢唔到
以我出色嘅推理能力去推測
相信佢係果啲小息lunch都喺自己班房玩自閉嘅學生黎 

其實我唔明點解佢地要咁做

真係咁驚出面 

真係咁多野做 



直到有一日朝早週會 

由於我比較高嘅關係所以排得較後
去到禮堂門口咁啱同form另一班落到黎

我回頭一望

「?!呢個咪…嘉怡?!  」
基於我同佢完全唔熟嘅關係我冇同佢打招呼
之後跟住條隊入禮堂

自從果次之後

我開始留意呢個女仔 

自從週會巧遇嘉怡後
遇到佢嘅次數越來越多
仲發現佢小息同lunch原來好少留喺課室
而係去圖書館

我地果級喺4樓，圖書館都喺四樓

經過一輪觀察
原來佢真正身分係圖書館管理員
需要喺小息lunch當值

我點解會知？
因為有次中史測驗炒左
阿sir要我lunch去圖書館重測
就見到嘉怡幫同學借書
我先知道佢係圖書館管理員
我平時小息lunch唔係打波就喺小食部同人吹水
三年來除左比人罰之外就冇入過圖書館

咁啱志傑原來都係管理員 
「喂志傑，你地做圖書館理員有咩做架」

「冇架…執書、幫人借書同還書囉  」

「哦…咁我地果級仲有邊個係呀  」

「err…我、允行、一心、嘉怡、志偉………，我同嘉怡一組嘅」

「哦  唔怪得之今日見到你地兩個都喺櫃台度啦」

「唉…每個星期一、三、五都要當值…搞到我冇得打波…  」



「你同嘉怡好熟架  」

「幾啦…做咩呀  想溝人  」

「唔…唔…唔係呀  」

「仲扮咩呀，識你咁耐知你想點啦」

「拿！你唔可以同人講架  你又依家開始就係我嘅間諜  」



二十. 回憶2

自此

我由每逢lunch去操場打波 
慢慢變成每逢lunch去圖書館扮睇書，扮溫書
純粹係想見下嘉怡 

翻學有左目標、有左方向
做起事上黎就更有動力
人生變得更有意義
當時?我好嚮往坐?窗邊偷望嘉怡 
可惜開心?時光總係過得特別快
好快中三就完左 

我好記得我知道升上中四後果晚我坐?床上面諗

唔知下年有冇機會同嘉怡同班呢…

有睇個故一開頭就知我同嘉怡係入左同一班

但當時?我當然唔知道

中四果年?九月第一日
我翻到學校

入到課室，
由於我果日早左翻
班上面只係翻左幾個人 

基於同其他人唔熟?關係

我坐左?窗邊果行尾二個位 
（果陣班房有六行  每行有五個位  每兩行一條走廊）
我好記得果幾個同學係坐得較前同中間果兩行
姐係話窗邊同牆邊果幾行好多空位

我托住頭仰望窗外?藍天白雲
發呆之際聽到由門口傳來一把熟悉?聲音
我定一定神望下邊個叫我

「龍仔?!  你都係呢班咩  」

龍仔坐左?我前面之後就同我傾計

大約過左十分鐘再聽到課室外有人大叫



「志傑！  」

「肥牛你都係呢班呀    」

「係呀  （佢地一齊入到班房）喂阿謙！龍仔！有冇咁?呀  」

「咁好彩?我地竟然同班  如果順利?話我地可以同班三年喎  喂志傑你咁高就同阿謙坐啦  」

同學逐一翻到
班上面坐位越來越少
中間兩行同前列座位已填滿

我地四個談論緊班上面一個靚??女仔都冇   
鐘聲響了
班主任入左黎
「各位同學早晨  」

由佢同我地講早晨果刻，
我就認定左佢係一個痴漢 
肥牛佢地都十分贊同 

處處下理班務，

有個人影入左班房 

「咦？！呢位同學第一日就遲到係唔得架喎  」
呢一刻我更肯定佢係一個痴漢 

竟然有人連開學都遲到
我真係想知邊個
一望…

嘉…嘉怡 

同中三一樣佢依然平陰加紮馬尾
冇見兩個月條裙明顯短左
係，我觀察力的確好敏銳

除此之外，
皮膚冇見一排仍然好白
右手住銀包
左手拎住張遲到紙

起初我以為佢唔知醒而遲到，



點知翻遲到其實係佢嘅風格 

佢放低張紙之後就去左牆邊角落頭尾二個位
即係同我平排

我同志傑對望左陣
「你就爽啦  嘉怡入我地呢班  」

「屌究竟咩事呀，同你地三個同班已經係奇蹟，連嘉怡都同班簡直係神蹟呀  」

有啲野，個天整定嘅
命運注定我同佢有緣
點都有機會拉埋我地

我發現原來我仲未聽過佢把聲 

過左幾星期，
佢同隔離位個女仔做左好姊妹
我好難埋到佢身

我一於試下用fb同佢傾計

「hi  」

「hi  」

由於我諗唔到講咩好…
「聽日記得早啲起身  」

「係呀，我今朝好柒呀，全班望住我  （佢果日又遲到…）」

「都唔係啊  係呢，你有冇fd喺我地班  」

「有就有嘅…得一個囉…  」

「點解咁慘嘅  」

「因為我覺得其他啲女仔好八婆…唔想同佢地玩  」

「唔緊要，由今日開始就等我做你喺呢班嘅第二個朋友啦  」

第二日翻到學校
我見到嘉怡同佢個好姊妹喺走廊傾得好開心
我唔知點解當時冇hi到佢
只係同佢對望左半秒 



果日翻到屋企
一開fb就見到嘉怡inbox我
「做咩今日唔hi我呀  」

「我想架…不過我怕羞  」

「好心你啦  say個hi都淆  」

「咁係丫嘛…  」

「唔理啊  總之聽日唔可以淆底呀  」

「哦…  」

第二日我又見到佢，鼓起勇氣同佢打招呼 
我同嘉怡平時好去面對面交流
因為坐得太遠而且朋友圈子唔同

直到果年聖誕我阿爸買左部iPhone比我
我用fb同嘉怡報喜
佢即刻比左佢電話我
叫我以後用whatsapp搵佢 

可惜我果陣個plan未有數據
冇得上堂搵佢
所以同用fb冇乜分別 
不過至少我得到佢電話同感覺上關係好左 

我當時咁諗，
如果我平時都可以同嘉怡whatsapp
我同佢嘅關係一定進展得更快 

我同嘉怡嘅關係喺中四就停滯左喺呢種只限於whatsapp交流上
不過，對我黎講
呢種關係、呢種交流
已經好足夠

高中生涯好快就過左三分之一
暑假每日我都比班波友的左去踢街
喺維園燃燒我嘅青春
搞到日日都剩翻夜晚幾粒鐘同嘉怡傾計 

到左中五，我仍然同肥牛佢地坐喺窗邊
嘉怡，
條裙同上年差唔多，
只係又短左少少 
佢呢年坐左喺龍仔前面



即係我前面兩個位

此外，我個電話plan亦增添左數據服務
令到我可以無時無刻同嘉怡傾計

雖然我同佢只隔住一個位
但係我地從來好少言語上交流
我好鍾意喺佢後面望住佢收到我message之後dup低頭回覆我

果種感覺…
好奇妙 

中五…
同中六一樣都發生左啲事

而呢件事
就係嘉怡同隔離班個同學拍拖

果個同學…
我都識
仲係我中三時嘅好友

果一排我好少同嘉怡傾計
但睇得出佢好開心

佢地一齊左三個月後
我打算放棄了

去到五月，即係佢地一齊後第四個月
嘉怡有日再次whatsapp我…
 



二十一. 待續

「阿謙  」

「做咩呀  」

「我好唔開心呀  」

「點解嘅  」

「我…我條仔同我分手…  」

「下點解呀，你地唔係好地地咩  」

「佢話相處落覺得我地唔夾喎…  」

就係由呢幾句對話開始
我同嘉怡又再次傾翻計
我相信佢果陣搵我係因為信任我、認為我係適合嘅傾訴對象
得知佢地分手後
又燃點翻追嘉怡嘅鬥志 

可能我地真係好有緣
即使大家行嘅路好唔同
但總會相遇

今次，
我地嘅關係更加好
不過同中四一樣只限喺whatsapp溝通 

現實中，
我地好少講野
話我地係網友更加適合

喺網絡世界，
我同嘉怡幾乎無所不談
但喺現實生活，
人地會覺得我地連對方係邊個都唔知

對於我呢個淆底仔黎講
呢種交流方式已經好好
如果你叫我簡
我當時會簡一直維持呢種關係



依家嘅我…
都會簡維持住呢種關係

不知不覺就到左中六………

我將我同嘉怡由開學、英文堂測驗、一齊食lunch、溫書、聖誕、除夕、whatsapp hea覆、last
day等等

一切經歷
依時間順序講一次比雅晴聽

本身淨係講中四五時雅晴都聽到笑笑口
覺得果陣嘅我同喺佢面前嘅我好唔同
去到開始講中六時佢開始冇乜表情

可能都覺得好可惜

「做咩扁曬嘴呀  」

「因為…我覺得你地好慘  」

「邊係呢，冇果段經驗，就冇今日嘅我  同埋…只能怪自己唔爭氣  」

雅晴見我講到咁，以為我餘情未了

「我一早放低左佢啦，有你我仲會諗其他女仔咩  」

「點知你喎，不過聽你啱啱咁講，你又真係幾長情嘅…  」

「哈哈，你架我好長情好專一架，你要好好珍惜喇  （我望一望個鐘）嘩?!已經十點半  我諗我都
係時候翻屋企喇  」

「好啦，我送你落去丫  」

「唔洗喇，咁夜你一陣自己一個上翻黎我仲唔放心，你都係留喺度啦，最多我一翻到去第一時間話你
知啦  」

「你話架，我收唔到你message我唔訓架  」

「係啦係啦，我走喇，你自己一個小心啲呀，唔好玩火，唔好亂開門比人………」

「得啦…成個呀媽咁…  」



「咁我真係走喇，bye bye  」

「bye bye  」

我開左鐵閘

「喂！你個餐蛋麵好正呀！    」

我對住佢笑左下，之後揮手講再見

我登上巴士
戴上耳機
播放著略帶傷感的舒情歌

望著冷清的街道
忽然感覺人生有一絲唏噓
剛才被雅晴問到
令我把埋葬在內心深處的記憶又再掘出來

有些事，上天是早有安排的
命運注定我和嘉怡有緣
一次由一次在人生的道路上相遇
在圖書館
在課室
在最後上課日的班房裏
在咖啡室

沒錯，我們很有緣
可是，我們無份

是時間問題嗎？
還是上天安排我與你相遇，
要我在你身上獲得一些經驗？

我想，
以上皆是

上天安排我遇上雅晴
證明我們同樣很有緣
至於是否有緣有份？



我不清楚
要留待時間把一切證明

我可以做的，
就是用心去愛
珍惜所擁有的一切
把握每一次機會
別再重蹈覆轍
不要再讓一段感情未開始就完結

-待續-


